
Upu Tomua 

E lagona le loto fa’agae’etia ma le fiafia tele matou te tu’uina atu ai ma le ava 

tele, le Fuafuaga Autasi a le Matāgaluega o Ā’oga ma Aganu’u mo le tausaga 

e 2025-2028. O lenei fuafuaga ua fa’ailoga ai foi se tasi o vaega aupito sili 

ona tāua o le la’asaga agai i luma a Sāmoa i ana taumafaiga fitā ina ia ausia 

le tūlaga aupito sili ona maualuga tau a’oa’oga, o se tausaga na iloga e ala i 

atina’e tetele fa’aauau pea ma le sini autu, ia fa’amalieina mana’oga o ā tatou 

fanau ā’o’oga. I le ōgatasi ai ma le Fuafuaga a le Vaega Ma’oti o A’oa’oga 

2025–2030, ua fa’apea ona oto’oto atu vaega autū ua ave iai le fa’amuamua, 

ma o le a ta’ialaina ai taumafaiga aoao tu’ufa’atasi a le Matāgaluega, i le galulue fa’apa’aga 

ai ma le Iunivesite Aoao o Sāmoa, le Pūlega o Fa’ailoga ma Tusi Pasi Taualoa a Sāmoa, ma 

le naunautaiga ina ia avea le galulue so’oso’otau fa’atasi, e fa’amālosiau ai i le fa’amautūina 

o le lelei ato’ato’a o le Vaega Ma’oti o A’oa’oga mo le manuia o tagata Sāmoa uma. 

E tāua ma tele nauā taumafaiga a Sāmoa na fa’atino i le toefuata’iga o ana a’oa’oga, e amata 

mai le toefetu’una’iga ma fa’amālosia o matā’upu a’oa’oina ma le si’itia o le tūlaga aupito 

mana’omia o le a’oa’oina o tamaiti ā’oga, ina ia fa’aleleia atili ai vaega ese’ese tau a’oa’oga 

ma fa’alautele atu avanoa e tu’uina i tamaiti uma, e ui i le ese’ese o nofoaga aemaise foi o 

si’osi’omaga. O nei toefuata’iga fa’atasi ai ma taumafaiga sogasogā lelei na fa’aautū ina ia 

fa’afaigofie ona tu’ufa’atasia ai ma lava tāpena tamaiti ā’oga i tomai mana’omia mo le latou 

lumanai manuia, o se molimau ola o le naunauta’iga o le Mālō, faiā’oga ma pā’aga tōtino, ia 

mautinoa le avanoa tutusa ai o tamaiti ā’oga uma o Sāmoa i a’oa’oga aupito sili ona maualuga 

ma mana’omia. 

E fa’agasolo lenei toefuata’iga ma atina’e, ae o lo’o fa’apea foi ona feagai Sāmoa i lea taimi 

ma le tele o lu’itau e fa’apei foi o isi atunu’u o feagai ma toe soloā’iga ma suiga agai atu i faiga 

ma fa’atinoga fa’aonaponei o galuega ma a’oa’oga.  Peita’i ane e tumau pea ma laualuga le 

tāua o ā tatou tū ma aganu’u, agatausili ma le olaga fa’a Sāmoa aua e lē sēsē le upu a le 

atunu’u, e mamāe le tava’e i ona fulu. E ui lava i le tele o fa’afitaitūga, na fa’aauau pea ona 

fa’amautuina le va’aiga tu’utu’u mamao a Sāmoa, o le avea ai ma atunu’u e atamamai ona 

tagata, e tinoū ma galulue filigā e atia’e lona si’osi’omaga ia manuia ma uluola ona tupulaga i 

le lumanai. 

I le va’ai mamao, ua fa’atūlagaina i lenei Fuafuaga Autasi mo le tausaga 2025-2028 ta’iala 

fa’ata’atitia manino o lo’o atagia ai lu’itau ua mavae, fa’aauau ona atia’e le tūlaga mafaigafatia 

i tūlaga fa’amanuiaina talu ai ma fa’apea ona fa’ailoa ai mana’oga ua talosagaina e le vaega 

Ma’oti o A’oa’oga. O lenei itū ua manino lelei ai le la’asaga o le a soso’o ai mo le fa’atuputeleina 

ma si’itia, le silasila i le fa’aleleia atili, suiga fou ma le tūlaga tutusa tau a’oa’oga. O le ola ma 

le tatou soifua fa’atasi ai ma suiga televavave o le lalolagi ua iai nei, o lenei Fuafuaga Autasi 

o lana matāfaioi muamua o le avea lea ma pepa aloa’ia e fa’aauau pea ona fa’aaogainā, e 

mafai ai ona fetu’utu’unai ma fa’aaogā lu’itau ma metotia ina ia mautinoa ai le fa’amanuiaina 

o taunu’uga tau a’oa’oga a fanau mo le manuia o le atunu’u lautele. 

E lē taumate o le ā feagai pea le tatou savaliga ma le tele o lu’itau peita’i ane, e tatau foi ona 

tatou taliaina lu’itau nei ma le agaga maualalo ma le to’afilemu e fatufatu ai a tatou taumafaiga 

agai i luma. O le iai fa’atasi o le lagolagosua a faiā’oga, o matuā, o lala so’oupu o fa’atinoina 

galuega, o nu’u ma afio’aga ma a tatou pā’aga tau atina’e, e le pine ma mautinoa o le a 

fa’aauau pea ona uluola ma mālosi le Vaega o A’oa’oga a Sāmoa mo le manuia o ona tupulaga 

fai mai i le lumanai. 

O lenei Fuafuaga Autasi e le gata o le a avea ma ta’iala mumū pea mo le Matāgaluega o Ā’oga 

ma Aganu’u, ae o se tofamamao fefa’asoa’ai foi mo i tatou e fa’amemelo ma pele o tatou alo 

ma fanau ma o latou lumanai, aemaise le manuia o Sāmoa. 

E momoli atu le agaga fa’afetai tele i le lagolagosua fa’aauau pea i le tauamoina o la tatou 

avega tausoa fa’atasi, ina ia mautinoa le mautū ma le maua’a o le lumanai manuia o a’oa’oga 

i totonu o Sāmoa aoao. 

 

Hon. Seu’ula Ioane Tuā’au 

MINISITA O Ā’OGA MA AGANU’U 

Saunoaga a le Ofisa Sili o Pūlega 
O le tu’uina atu ai ma le fa’aaloalo o le Fuafuaga Autasi a le Matāgaluega o Ā’oga 
ma Aganu’u mo le tausaga 2025-2028, ua la’asia ai foi e le Matāgaluega se tasi 
o matati’a tāua alualu i luma i ā matou taumafaiga fa’aauau pea, ina ia fa’aleleia 
ma si’itia le itū tau a’oa’oga ma tomai ma agava’a i le aganu’u mo tamaiti ā’oga 
uma o Sāmoa. O lo’o fa’apea foi ona fa’amanino ai le tōfāmamao e tagofia ai ma 
tali atu i lu’itai e tulai mai ma fa’aaogā avanoa e maua ina ia fa’amālosia ai ma 
fa’amautū a’oa’oga aemaise le si’itia maualuga ma le fa’alauiloaina o ā tatou tū 
ma agaifanua. E le gata i lenā, o lo’o iai foi le matāfaioi tāua a le Matāgaluega o 

lo’o tauave pea i le fa’asaoina ma le fa’alauiloa o measina tu’ufa’asolo e mamae iai Sāmoa, 
ma fa’amautinoa le fa’atumauina o lā tatou gagana, agatausili ma tū ma agaifanua, o le fatu 
lea o le atia’eina o lo tatou atunu’u, aemaise lava i le tūlaga tau a’oa’oga. 

O lo’o ua oto’oto atu i le Fuafuaga Autasi se tōfā na a’e, ina ia ausia ai taunu’uga autū e fa ua 
taua i lalo: 

 Ia si’itia le Tūlaga A’oa’oina o Tamaiti Ā’oga uma 
 Ia Tu’uiti’itia Pa’puipui i A’oa’oga Aupito mana’omia ma A’oa’oga Sauo’o 
 Ia toe Fa’aolaola, Fa’asao ma Āputiputi le Teumaluina o Measina ma Aganu’u a 

Sāmoa 
 Ia avea ma Matāgaluega Lava Tāpena ma Lelei Fa’atino Ato’ato’a ana Galuega 

O lenei Fuafuaga Autasi e le gata o se ta’iala ae peita’i o se pepa aloa’ia foi e tumau pea ona 
fa’aaogāina ma fetu’utu’unai a’o fa’agasolo pea ona tatou mata’itūina lona tūlaga auiluma, 
fa’aaogā suiga e tāua mo le alualu i luma ma fa’ailoa ai lu’itau fou o feagai ma i tatou. O le 
lelei fa’atino o lenei fuafuaga o le ā lagolagoina e ala i Fuafuaga Tau Pulega Fa’ale tausaga a 
le Matāgaluega, fa’atonufolau talafeagai lelei ma pepa aloa’ia tau su’esu’ega ma faiga fa’avae. 
O meafaigaluega uma nei o le ā fa’amautinoa ai le ōgatasi o ā tatou fuafuaga fa’ata’atitia ma 
sini tulimatai, o taunu’uga fuafua lelei ua ausia ma lelei fa’asoa puna’oa ma tupe ina ia uluola 
ma tau lau o lenei fuafuaga. 

E fa’apei o le niu ua afu ma lilofia ona a’a i o’o tātupu mo nisi niu fou, e fa’apenā le naunauta’iga 
ina ia avea taunu’uga mo’omia o a’oa’oga ma aganu’u, ma molimau ola o le tōfāmamao ma 
taumafaiga so’ofa’atasi mai se vaitaimi umi.  O lona uiga, e leai se ese’esega ma le tō niu, e 
fa’aauau pea ona tatou galulue ia fa’ailoa ma fa’ama’ite, mataitū, ma selesele mulimuli ane 
fa’amanuiaga o sini tulimata’i na fau ao fau po, ina ia laugatasia ma ōgatasi mo se taimi umi. 
E fa’atoa amata ai i lea taimi ona inu malie alo ma fanau a Sāmoa i fua lelei tatou te lūlūina 
fa’atasi, e amata mai lava i fanau i ā’oga amata. 

E mana’omia le galulue so’oso’otauau fa’atasi uma o ā tatou pā’aga tōtino e aofia ai faiā’oga, 
ta’ita’i o ā’oga, mātua, nu’u ma afio’aga uma, ina ia tini le fa’amoemoe ma lelei fa’afoe lenei 
fuafuaga. E mautū ma mausalī le talitonuga o le a tino mai ma avea ma autū moni lenei va’aiga 
taulai e ala i le lagolagosua fa’aauau pea ma galulue felagolagoma’i le aufaigaluega o vaega 
ta’itasi uma o ā’oga. 

E fa’aleo foi le agaga o le fa’afetai i le Global Partnership for Education (GPE) mo le fesoasoani 
na tauala mai i le au’aunaga a le UNICEF i le tapenaina o lenei Fuafuaga Autasi mo le 
Matāgaluega. E fa’afetaia foi le fesoasoani mālosi ma le galuega tāua tele a le susuga ia 
Daniel Kelly, o le matou faufautua fa’apitoa, sa matou galulue fa’atasi i le tu’ufa’atasia ai o 
lenei Fuafuaga Autasi. 

E lagona lava le mafanafana ma le agaga fa’afetai tele i le lagolago mālōsi a tatou pā’aga 
tōtino, ma e iai lava le talitonuga o le ā fa’aauau ai pea ona tatou nutimea fa’atasi ina ia 
fa’amautinoa ai o lo’o ōgatasi le fa’afoega o ā’oga a Sāmoa ma ana tū ma aganu’u, aemaise 
foi lo tatou tausiniō ma fa’amālosi ina ia faia le mea sili mo le manuia o tupulaga o Sāmoa i le 
lumanai. 

 

A’eau Christopher Hazelman 

OFISA SILI O PŪLEGA  

Fa’apu’upu’uga i Mata’itusi Amata 
 

Fuafuaga Tau Pūlega Fa’aleTausaga  AMP 

Ofisa Sili Lagolago  ACEO 

Vaega o Iloiloga &Su’ega  AED 

Vaega o Matāupu A’oa’oina & Puna’oa Tau A’oa’oga CDMD 

’oga Fa’ata’ita’i  ECE 

Komiti Faufautua a le Vaega Ma’oti o A’oa’oga ESAC 

Vaega e Tu’ufa’atasia Matā’upu A’oa’oina  ESCD 

Vaega o Fuafuaga Tau A’oa’oga  ESP 

Vaega Ma’oti o le Matāgaluega o Ā’oga  ESWG 

Vaega o Tupe & Pūlega FAD 

Tekonolosi Tau Fa’amatalaga ma Feso’ota’iga  ICT 

Fa’ailoilo Autu Tau Fa’atinoga  KPI 

Matāgaluega o Ā’oga ma Aganu’u  MEC 

Taunu’uga o Galuega a le Matāgaluega  MO 

Tūlaga  Fa’ata’atitia o A’uaunaga Aupito Tāua ma Mana’omia  MSS 

Measina a le Atunu’u, Fa’amaumauga & Potu Tusi  NARL 

Faiga Fa’avae o Atina’e Tau Tomai o le Atunu’u  NPDP 

Ofisa o le Ofisa Sili o Pūlega  OCEO 

Polokalame o Tupe Fa’amatu’u atu mo Ā’oga  OGG 

Vaega o Fa’atinoga & Atina’e  PDD 

Auala ma Metotia Fa’aaogāina mo le Atina’e o Sāmoa  PDS 

Vaega o Faiga Fa’avae, Fuafuaga & Su’esu’ega  PPRD 

Iloiloga o le Fa’amaoniga o Fa’atinoga Aupito  Sili ona Mana’omia  QAPA 
Polokalame Fa’atekonolosi o Fa’afoe ai Fa’amatalaga Tau A’oa’oga a 
Sāmoa  SEMIS 

Pūlega & Fa’afoega o Ā’oga a Sāmoa SGM 

Komisi o le Gagana Sāmoa  SLC 

Taunu’uga o Fa’atinoga o Galuega a le Matāgaluega  SO 
Suiga fou mo le Fa’aleleia o Ā’oga a Sāmoa, Faitau Tusi ma le Tusitūsi, 
Numera ma le Fa’asaienisi SSILNaS 

Fa’asaienisi, Fa’atekonolosi, Inisinia ma le Matematika  STEM 

E ao ona faia iai se Fa’aiuga TBD 

1. Matāgaluega o Ā’oga ma Aganu’u 

1.1. Fa’amatalaga o le Va’aiga Taula’i ma le Manulautī 

E amanaia tele e le Mālō o Sāmoa le matāfaioi totonugalemū a ā’oga ma aganu’u i lana 

manulauiti mo le atia’eina o le tamao’āiga o Sāmoa aemaise le manuia o ona tagata. O lo’o 

taula’i le silasila i lenei va’aiga taula’i ina: 

“Ia si’itia le atina’e, saogalemū, ma laugatasia TAGATA UMA i le soifuaga sa’oloto” 

O le ausia ai o lenei manulautī e fa’amoemoe tele i le lelei fa’atino o fuafuaga fa’ata’atitia ua 

ave iai le fa’amuamua ina ia tau lau o le fa’amoemoe o le lava tapena ma lelei fa’atino ato’ato’a 

au’aunaga tau a’oa’oga. O le ausia ai o le manulauti a le atunu’u e aofia ai Auala ma Metotia 

o Fa’aaogā mo le Atina’e o Sāmoa (PDS) Sini Autu 3 mo ā’oga, o le ā fa’apea ai foi ona mafai 

ona o’o atu ma ausia Sini Fa’atūlaga o Atina’e Gafataulimaina a Sāmoa. 

E tusa ai ma le va’aiga taula’i a le Mālō, ua maea ona tapena e le Matāgaluega se 

fa’amatalaga o lana va’aiga taula’i o lenei tūlaga o lo’o atagia ai vaega uma e tusa ai ma ana 

galuega ma matāfaioi uma: 

“Ia fa’aataata e le Matāgaluega o Ā’oga ma Aganu’u se lumanai e mafai ai ona agava’a 

ma lava tapena so’o se tamaiti’iti e ausia tomai maualuluga e ala i a’oa’oga anoa e 

fa’avae i luga o tu ma aga Fa’aleAganu’u ma le Fa’aKerisiano, ma una’ia ai ma 

fa’amautū lona si’osiomaga, uiga pūlea ma fa’aaloalo ma le lotonu’u moni fa’a 

Sāmoa.” 

I le ausia ai o le va’aiga taula’i a le Mālō ma le Matāgaluega, ua maea ona tapena se 

fa’amatalaga o lana manulauti o lo’o fa’apupula ai le tāua tele o a’oa’oga, aganu’u ma le 

atunu’u i so’o se tamaiti’iti ā’oga, aemaise le tāua tele o le a’otauina ma atia’e ia lava. 

“Ia mautinoa le tūlaga aupito mana’omia ma atia’e gafataulimaina ā’oga ma aganu’u, e 

avanoa iai tagata uma” 

1.2. Ta’iala fa’avae o fuafuaga ma agatausili autū 

Ua fa’atino e le Matāgaluega faiga fa’avae nei ma ta’iala fa’avae o fuafuaga: 

 Suiga, mafai ona tali atu i tūlaga fa’aletonu ma amanaia taunu’uga mana’omia; 

 Tu’uina atu fautuaga ma auai ina ia anoa ma mālamalama matā’upu ua fesiligia; 

 Ia fa’aauau ma fa’amautinoa le tūlaga gafataulimaina, ia atia’e lelei e fa’avae i luga o 

fa’atinoga aupito sili ona mana’omia na mata’itūina; 

 O galuega fa’ata’atitia e ta’iala ai e fesoasoani tele ina ia lava tapena ai le lelei ona 

fa’ao’oina atu a’oa’oga mo tagata a’o’oga uma; 

 O si’omaga fa’alotoifale ma manatu fa’aalia tāua o le a foia ma fa’aleleia ai suiga ma; 

 Le taua o le gagana i le fa’amālosia ai o le si’osi’omaga fa’aleatunu’u. 

O agatausili autū o lo’o fa’avae ai le fa’ao’oina atu o au’aunaga a le Matāgaluega e fa’apea: 

Tūlaga Tutusa: o le a amanaia e le Matāgaluega i se faiga tutusa ma sagatonu tagata 

ta’ito’atasi uma i le tu’uina atu o ana au’aunaga fa’apea ma avanoa tutusa. O le a taumafai foi 

e alo’ese mai i faiga fa’avae ma fa’atinoga ia e manuia ai nisi o vaega o tagata ae fa’atuatuana’i 

nisi, ae o le a una’ia ma fesoasoani ia i latou ua fa’ailoaina mai le lē tutusa o avanoa o tu’uina 

atu i le taimi nei. 

Tūlaga Aupito Mana’omia: ua avea ma fa’ata’ita’iga e ala i tomai maoa’e ua ausia, 

mālamalama i le aganu’u ma amioga a tagata, fa’atasi ai ma taunu’uga e afua mai i le lavelave 

o a’afiaga o tomai i faiga fa’atekonolosi, ma tu ma agafeso’ota’i. O le a mulimulita’ia nei itū e 

ala i faiga fa’avae e una’ia ai. 

Tūlaga Talafeagai Lelei: ia fa’aaogāina au’aunaga tau a’ oa’oga ma aganu’u ānoa, aloaia, 

talafeagai lelei ma aogā i le soifua a’oa’oina o so’o se tasi. E talitonu o le ā unaia ma atia’e ai 

le agava’a o tagata ta’ito’atasi uma ma fa’apenā foi le olaga sologa lelei ma le si’itia maualuga 

o le atina’e o le atunu’u, e aofia ai le soifua manuia o tagata uma ma le itū fa’aleagaga. O le ā 

fa’ailoaina atu i fa’aiuga o faiga fa’avae tūlaga e talafeagai lelei ma alagātatau mo tagata 

ta’ito’atasi, nu’u ma afio’aga aemaise le atunu’u aoao. 

Lelei Ato’ato’a o le Fa’atinoga o Au’aunaga: ia fa’aalia manino i fa’atinoga tau pulega le 

fa’amautinoa ai le tūlaga aupito sili ona lelei o le fa’aaogāina o puna’oa, tagata faigaluega, 

tupe ma meafaitino i ā’oga uma, lelei ato’ato’a le tu’uina atu o au’aunaga, ia sa’oloto ma aua 

nei fa’alavelaveina feso’ota’iga ma ia fa’atalatalanoa fa’aiuga fai. O le ā ave le fa’amuamua i 

faiga fa’avae e fa’amautuina ai fa’atinoga nei fa’atasi ai ma le mata’itūina o le lelei fa’afoeina. 

Tūlaga Gafataulimaina: e mana’omia le fa’aaogā tatau o puna’oa tau tagata faigaluega, 

tūlaga tau tupe ma meafaitino ina ia mautinoa le tūlaga tutusa ma fa’aauau ai pea le 

fa’agasologa lelei o galuega. 

Tūlaga Saogalemū: ia mautinoa le mata’itūina ma fa’atino ma le ‘toto’a’ taualumaga ma 

fa’agasologa fa’atasi ai ma tūlaga e fa’aaogāina iai puna’oa. O lenei itū e fa’asino foi i le 

malupuipuia ma le teumaluina ai o fa’amatalaga. 

Fa’afoega o Amioga Pūlea: o le uiga moni o le galuega fa’afaiā’oga, o le so’otaga galulue 

lea fa’aauau ai o faiā’oga ma tamaiti ā’oga. A‘o feagai ai faiā’oga ma le a’oa’oina o tamaiti, o 

le taimi foi lena o lo’o ua fa’apea ona avea ai i latou ma fa’ata’ita’iga lelei i tamaiti ā’oga; o a 

latou gāoioiga e fa’apei o le tali atu i a latou fesili ma so’o se fa’atinoga e faia e i latou i totonu 

o potu ā’oga. O lenei agatausili tāua e le gata ina fa’aaogā i faiā’oga, ae peita’i o tagata 

faigaluega uma o le Matāgaluega, o i latou ia e tatau ona fai o latou tiute ma matāfaioi e ala i 

amioga pūlea e tusa ai ma lō latou vala’auina. 

1.3. Tulāfono ma Fa’atonufolau o Faiga Fa’avae 

Ua fa’atulāfonoina le Matāgaluega o Ā’oga ma Aganu’u (MEC) ina ia fa’atino o latou tiute ma 

galuega tauave i lalo o le: 

 Tulāfono o Ā’oga 2009 

 Tulāfono o Teuteuga o le Tulāfono o Ā’oga 2019 

 Tulāfono o Faiaoga 2016 

 Tulāfono o Teuteuga o le Tulāfono o Faiā’oga 2020 

 Tulāfono o le Komisi o le Gagana Sāmoa 2014 

 Tulāfono o Fa’amaumauga a le Atunu’u Act 2011 

 Tulāfono o le Matāgaluega o Tupulaga Talavou ma Matā’upu Tau Aganu’u 1993 

O lo’o iai foi ana matāfaioi i le: 

 Tulāfono o Matāgaluega ma Ofisa o le Mālō 2003 

 Tulāfono o Galuega a le Mālō 2004 

 Tulāfono Fa’atonutonu o Galuega a le Mālō 2004 

 Tulāfono o le Pūlega o Tupe a le Mālō 2001 

 Auala e Fa’atino ai le Atina’e o Sāmoa TF2021/2022–TF2025/2026 

 Fuafuaga a le Vaega Ma’oti o A’oa’oga 2025-2030 

1.4. Fa’atūlagaga Fa’ale Fa’alāpotopotoga 

 

 

2. Matāfaioi o le Fuafuaga Autasi 

2.1. Va’aiga Aoao 

Ua fa’atūlaga i le Fuafuaga Autasi le manulautī fa’ata’atia e tolu tausaga a le Matāgaluega, o 

lo’o aofia ai tausaga fa’aletupe 2025-26 i le 2027-28. O lo’o oto’oto atu ai foi auala ua talitonu 

o le ā ausia ai taunu’uga lelei mo vaitaimi pupu’u po’o le afa tausaga (12 i le 36 masina), o le 

fa’agasologa o galuega, galuega fa’atino ma fuafuaga fa’ata’atitia alualu mamao a Vaega 

ta’itasi o le Matāgaluega ua oto’oto i le Fuafuaga Tau Pūlega Fa’ale Tausaga. O Taunu’uga 

Mo’omia /Tūlaga Fa’amanuiaina a le Matāgaluega ua fa’ailoaina ua iai le fa’amoemoe e 

fesoasoani tonu i Taunu’uga o Galuega a le Matāgaluega mo se vaitaimi umi e pei ona 

fa’atūlaga i le Fuafuaga a le Vaega Ma’oti o A’oa’oga (ESP) 2025-2030. 

2.2. Tūlaga Ōgatasi ma tala o tupe ma fuafuaga fa’aletausaga 

Ina ia tusa ai ma fa’atinoga lautele a le Mālō o Tūlaga Ōgatasi, O taunu’uga o lo’o ta’ua i le 

fuafuaga autasi e tatau ona atagia ai le fa’amanuiaina i lea lava taimi po’o a’afiaga foi o 

galuega fa’atino ua fa’atatauina i tala o tupe, aemaise o le so’otaga o nei galuega fa’atino ma 

le mana’oga ina ia mālosi ma fa’amaonia Taunu’uga mo’omia/Tūlaga fa’amanuiaina ua 

fuafuaina a le Matāgaluega. O le itū lea e matuā tāua tele ai ona fa’aaogāina i Tala o Tupe 

Fa’aletausaga ma AMP ua tu’uina atu a’o fa’agasolo le vaitaimi o le fa’atinoga o le Fuafuaga 

Autasi, Taunu’uga mo’omia/Tūlaga fa’amanuiaina o au’aunaga a le Matāgaluega fa’atasi ma 

fuafuaga fa’ata’atitia e feso’ota’i iai ua oto’oto atu i lalo ina ia ta’iala ai galuega tau atina’e ma 

le fuafuaina o tala o tupe fa’aletausaga, atoa ma le fuafuaina o fa’aiuga fai.   I le fa’afaigofieina 

o le tūlaga ōgatasi, o le a tu’ulata mai ma fa’afou meafaigaluega a le AMP ina ia aofia ai 

so’otaga manino i le va o Ta’iala Fa’ata’atitia i le Fuafuaga Autasi ma galuega a le AMP. 

I le sologa lelei ai o le pūlega fa’alotoifale ma fuafuaga, e tatau ona ōgatasi Galuega 

fa’atino/Au’aunaga ua fa’atūlagaina i le Fuafuaga Autasi ma le fa’atūlagaga fou o vaega o le 

Matāgaluega e pei ona fa’ama’oti mai i le Fa’aiuga o Iloliloga a le Komisi o Galuega a le Mālō 

o Sāmoa: La’asaga 2, Matāgaluega o Ā’oga ma Aganu’u, na faia i le aso 05 o Fepuari 2024, 

ma oto’otoina i totonu o le Fuaiupu 1.4 ua tā’ua i luga. O nei suiga e aofia ai: 

 Le tu’ufa’atasia o le Atia’eina o Tomai ma Agava’a o Faiā’oga ma le Vaega Faufautua 

ma Mata’itūina, Saili’iliga ma le Vaega o Iloiloga ina ia avea ma vaega e tasi, lea ua 

ta’ua nei o le Vaega e Mata’itūina ma Tapueina Tomai Fa’afaiā’oga. 

 O le toe fa’aigoaina o vaega e lua: Vaega o Au’aunaga Lautele i le Vaega o Tupe ma 

le Pūlega o Tupe, ma le Vaega o Galuega Fa’atino i Ā’oga i le Vaega o Pulega ma le 

Fa’afoega o Āoga. 

 O le so’otaga o le Vaega o le Puna’oa Tau Tagata Faigaluega & Aufaigaluega, Loia, 

ma le Su’etusi Fa’alotoifale, i le galulue ta’ito’atasi ai, o lo’o fa’agāoioi pea e pei ona 

fa’ailoa mai i le Fuafuaga Autasi o se itūtino o se Vaega e tasi, o le Ofisa o le Ofisa Sili 

o Pulega (OCEO). 

2.3. Tūlaga Ōgatasi ma le Fuafuaga a le Vaega Ma’oti o A’oa’oga 

O le Fuafuaga a le Vaega Ma’oti o A’oa’oga 2025-2030 o lo’o oto’oto atu ai auala e mafai ai 

ona ausia a’oa’oga anoa aupito mana’omia ma a’oa’oga fa’amāsani mo tagata Sāmoa uma.  

O lo’o fa’ailoagofie ai foi vaega e fa ua ave iai le Fa’amuamua a le Vaega o A’oa’oga, fa’atasi 

ai ma Taunu’uga Mo’omia (TM) a le Vaega Ma’oti o A’oa’oga e feso’ota’i iai. 

 Tūlaga fa’amuamua 1: Taunu’uga lelei mo a’oa’oga ma fa’atufugaga 

o TM 1 Fa’aleleia o taunu’uga mo a’oa’oga ma i latou e fa’au’u 

 Tūlaga fa’amuamua 2: Avanoa tutusa ma aofia uma 

o TM 2 Ia i ai avanoa tutusa, ma aofia uma tagata i a’oa’oga 

 Tūlaga fa’amuamua 3: Fa’aleleia le talafeagai o a’oa’oga ma le sao i le atina’e tūmau 

o Sāmoa 

o TM 3 A’oa’oga talafeagai ma i ai le sao i le atina’eina o Sāmoa 

 Tūlaga fa’amuamua 4: Fa’atinoga ma fetu’unai’ga o galuega 

o TM 4 O se vaega o a’oa’oga e ato’atoa ana fa’atinoga, ma vave ona fetu’unai 

ana galuega 

I le mulimulita’ia ai o le ata fa’ata’ita’i talafeagai o Tūlaga Ōgatasi (Ata 1), e tatau ona saofagā 

tu’usa’o ia taunu’uga mo’omia a le Fuafuaga Autasi a le Matāgaluega i taunu’uga mo’omia mo 

se vaitaimi umi a le Fuafuaga a le Vaega Ma’oti o A’oa’oga. O lea ua fa’apea ona auili’ili atu 

ai i le Fuafuaga Autasi taunu’uga o galuega fa’atino fa’aletausaga ma fa’ailoa ai le auala ua 

fa’aaogainā mo taunu’uga mo’omia mo le Fuafuaga a le Vaega Ma’oti o A’oa’oga. 

Ata 1: Ōgatasi o le Fuafuaga Autasi, Tala o Tupe Fa’aletausaga ma le Fuafuaga a le 

Vaega Ma’oti o A’oa’oga 

Puna’oa tau fa’amatalaga: Folasaga o Tūlaga Ōgatasi a le Matāgaluega o Tupe 

2.4. Tūlaga Ōgatasi ma pā’aga i fafo o le lotoifale 

O se tasi o molimau tele o le iloiloga o le Fuafuaga Autasi ua mavae atu o le tele naua o 

galuega ese’ese ma le tūlaga lē mulimulita’ia o sini tulimata’i a le Matāgaluega na uluai oto’oto 

i totonu o le fuafuaga, e mafuli ona o a’afiaga mai pā’aga i fafo atu1 o lona lotoifale. Ua iai le 

manatu taulagi o Taunu’uga mo’omia/Tūlaga fa’amanuiaina e fa a le Matāgaluega i le 

Fuafuaga Autasi fou lenei o le ā faigofie ma sili atu ona ōgatasi ma ana pā’aga i fafo atu o lona 

lotoifale. O le ā fa’aaogāina foi e le Matāgaluega lenei Fuafuaga Autasi e avea ma 

meafaigaluega e ta’iala ai ma fua fa’atatau ana feutana’iga ma pā’aga iloga i fafo atu, o i latou 

ia e manana’o e lagolago ma galulue fa’atasi ma le Matāgaluega, ina ia tau ma ausia ana sini 

fa’amoemoeina. O le a fa’apea ona tu’uina atu ai se fa’atonufolau o fuafuaga fa’ata’atitia 

ōgatasi lelei e fa’a-autū iai, fa’atino ma lipoti atu le galulue so’ofa’atasi ai ma pā’aga i fafo atu 

o le lotoifale. 

3. O le Fuafuaga Autasi 2025/26-2027/28 

3.1. Ta’iala fa’avae o le Fuafuaga Autasi 

A’afiaga Lelei 

Ua iai le naunautaiga i le Matāgaluega o A’oga ma Aganu’u e ala i lana Fuafuaga Autasi lenei 

ina ia iai se a’afiaga lelei i olaga ma le atia’eina o tomai o tamaiti ma tupulaga talavou o Sāmoa, 

aemaise le atunu’u aoao. O le a’afiaga lelei lenei o lo’o naunautai ina ia avea ma va’aiga 

tūtotonu aemaise o se ta’iala fa’avae e mulimulita’ia mo fa’aiuga fai i le lumana’i. O le a filifili 

galuega ma ta’iala fa’ata’atitia ina ia si’itia maualuga ai a’afiaga lelei o le fa’atinoga o galuega 

a le matāgaluega fa’atasi ai ma le mata’itūina ma iloilo fa’aauau pea tūlaga e atagia ai 

fa’atinoga a le matāgaluega ina ia mautinoa ua aofia ai a’afiaga lelei. 

Amioga pūlea ma Agatausili 

O le fa’atumauina ma le fa’alauiloaina o amioga lelei ma agatausili e laugatasia ai e aofia ai 

tu ma aga fa’aleaganu’u, o se tūlaga e matuā le fesiligia lona fa’atinoina e ao ona iai ato’atoa 

i totonu o le fa’atinoga o ta’iala fa’ata’atitia i le Fuafuaga Autasi, atoa ma galuega uma i so’o 

se vaega o ā’oga.  E totonugalemū i le matāfaioi lautele a le Matāgaluega o Ā’oga ma Aganu’u 

a Sāmoa, le avea ai ma Matāgaluega o lana nafa tauave e ala i lana Fuafuaga Autasi, le 

atia’eina o a’oa’oga i le iai fa’atasi o le fatu ma le fa’autautaga atamai. 

                                                
1 O Pā’aga i fafo atu o le lotoifale e mafai ona aofia ai isi itūtino o le Mālō, lala so’oupu o le vaega o 
a’oga, vaega tuma’oti, nu’u ma afio’aga ma pā’aga tau atina’e ma isi… 

Lava Tāpena ma Lelei Ato’atoa le fa’atinoga o Galuega 

O le ā unaia ma lagolagoina i le Fuafuaga Autasi le si’itia ai o le lava tāpena ma lelei ato’atoa 

o le fa’atinoga o galuega e ala i le fa’aaogā tatau o ana puna’oa o iai i le taimi nei i totonu o 

ā’oga uma aemaise le atunu’u lautele. E ui lava ina o le a taumafai e fa’aopoopo le fa’amatu’u 

atu o puna’oa ma meafaitino mana’omia tau a’oa’oga, e tāua tele le fa’aaogā lelei o isi o nei 

puna’oa o iai i le taimi nei. Mo se fa’ata’ita’iga, i ā’oga ta’itasi, e mafai ona fa’aaogā tatau 

puna’oa tau a’oa’oga o iai nei i faiā’oga ina ia fa’asoasoa tutusa i ā’oga uma, e ala i le 

fa’amautinoa e toaiti’iti vasega a i latou e maualalo vasega ma iai faiā’oga lelei, po’o le 

fa’ailoagofie ma fa’aaogāina agava’a tau a’oa’oga fa’apitoa ma isi. 

Galulue Felagolagoma’i 

O le tūlaga maualuga o le lava tapena ma lelei fa’atino galuega i le Matāgaluega e mana’omia 

tele le galulue felagolagomai o vaega ta’itasi, e fefa’asoaai ai Vaega ta’itasi i agava’a ma tomai 

fa’apitoa e fesoasoani i le fa’atinoga o galuega a isi Vaega. O le a taumafai e alofia le 

ta’apeape ai o vaega ma fa’agasologa o galuega lava ia e tasi aemaise lava vaega autū ua 

ave iai le fa’amuamua, ftg. O le atia’eina o tomai ma agava’a o faiā’oga. O lona uiga, o le si’itia 

maualuga ai o le galulue felagolagomai ma pā’aga i ā’oga, e aofia ai faufautua lagolago i ā’oga 

ma fa’apena ona tulimataia nu’u ma afio’aga. O le a fautuaina ma lagolagosua i se 

fa’agasologa fa’aauau pea o le galulue felagolagoma’i, ma fa’apea foi ona avea ma vaega 

autū o fuafuaga māsani ma taualumaga o fa’aiuga fai. 

Feso’ota’iga ma le Tu’ufa’atasiga 

O lea tu’ufa’atasiga o le a mana’omia ai le fa’aleleia o feso’ota’iga fa’alotoifale ma le galulue 

fa’atasi. E talitonu o se taumafaiga sili atu ona lelei ina ia mafai ai e le Matāgaluega ona tu’uina 

atu atoa lana lagolago i tagata ā’o’oga faiā’oga ma ā’oga ta’itasi, o i latou ia o lo’o matuā 

mana’omia tele, ma fa’apea ona fa’ailoa ai lu’itau tugā ftg. o ā’oga amata, o le tusitūsi, faitau 

tusi ma le numera. O le a fa’alautele atu le tu’ufa’atasiga e le gata o Vaega ta’itasi o le 

Matāgaluega ae fa’apena foi ona aofia ai ma pā’aga i fafo atu o lona lotoifale. E tele nauā 

vaega e fia fa’aleleia aemaise lava o le so’otaga o le galulue tu’ufa’atasi ai ma ā’oga, o i latou 

ia o lo’o tu’uina atu iai le lagolago auā o vaega tonu ia o lo’o fa’atino i ai atina’e ftg. o fesoasoani 

tau le soifua mālōlōina.  O le taimi nei e tele ina fa’alavelaveina ā’oga a tamaiti ona e tapā 

fa’amālosi e ala i se fa’atonuga, ma fa’apena foi i nisi o pā’aga tōtino tau a’oa’oga ma 

matāgaluega e ala i polokalame, ma maumau ai itūlā a’oa’oina o tamaiti. 

Galulue So’oso’otauau fa’atasi 

O le galulue so’oso’otauau fa’atasi ma le mautū o le felagolagoma’i e tatau foi ona fesoasoani 

mālosi e so’oso’otauau ai i taumafaiga ma fa’agasologa o galuega a le Matāgaluega ia e tatau 

ona atagia i fa’atinoga i totonu o ā’oga fa’atasi ai ma tūlaga e ausia. O le fa’agāoioiga o Vaega 

ta’itasi o le Matāgaluega fa’atasi ai ma o latou itūtino laiti e tatau ona ato’atoa ma fa’amalōsia 

ft. Su’eina o tusi ma tulāfono, ma fa’apenā foi ma vaega galulue ese’ese e patino i puna’oa 

tau tagata faigaluega. O le a si’itia foi ma fa’alautele atu i le Matāgaluega atoa le galulue 

so’oso’otauau ai a’o fa’agasolo le Fuafuaga Autasi ftg. o le aoina mai ma le fa’aaogāina o 

fa’amatalaga ma le fa’aleleia o fa’atinoga o galuega tetele ma Fa’amatalaga ma Feso’ota’iga 

Fa’atekonolosi (ICT). 

Tūlaga Manino 

O le a fa’apea ona ave le fa’amamafa i le tūlaga manino fa’alefa’alapotopotoga, ina ia 

mautinoa le nofouta ma mālamalama Vaega uma i ā latou matāfaioi fa’apitoa ma fa’apenā foi 

i isi Vaega uma i totonu o le Matāgaluega. O le iloiloga o lo’o fa’atino nei o le ā fa’ailoa ai le 

tūlaga manino fa’alefa’alāpotopotoga i le vaitaimi a’o fa’agasolo le Fuafuaga Autasi. O isi 

vaitaimi u’umi ma suiga tetele tau fa’atūlagaga ftg. o nafa ma matāfaioi a le Matāgaluega e 

fa’asino i Ā’oga Amata (ECE), Vaega o le Matāgaluega o le a avea ma pūlega tuto’atasi, lea 

e ono fa’ataunu’u i le fa’agasologa o le vaitaimi tau fa’atinoga o le Fuafuaga Autasi 2025/2026 

– 2027/28, ma e tāua tele le logoina o le aufaigaluega ma fa’apenā ona fetu’utu’unai ai le 

Fuafuaga Autasi e tusa ai ma ia tūlaga. 

Galulue filigā ia ausia taunu’uga lelei ma ta’iala alualu mamao 

O le Fuafuaga Autasi 2025/26 – 2027/28 ma ona ta’iala alualu mamao fa’atasi ma taunu’uga 

mo’omia o lo’o fa’ailoa ai taunu’uga o galuega tu’ufa’atasi o se fa’agasologa na lelei ona 

fa’atalatalanoaina, e aofia ai le vaega o pūlega a le Matāgaluega ma Vaega ta’itasi uma, ia 

ōgatasi ma taunu’uga mo se vaitaimi umi e tusa ai ma maliega o lo’o aofia ai i le Fuafuaga a 

le Vaega Ma’oti o A’oa’ga (ESP) 2025-2030. E tāua tele le galulue filigā o le Matāgaluega i 

ana ta’iala alualu mamao ma sini tulimata’i ua oto’oto atu i le umi o le vaitaimi o le Fuafuaga 

Autasi, i le mafua’aga na pau lea o le auala e mafai ai ona atagia mulimuli ane ma iloa ai mai 

lona fa’atinoga le fa’amanuiaina pe leai foi. Peita’i ane, o le tasi o vaega tāua o so’o se 

taumafaiga tau fa’afoega e fa’avae i luga o taunu’uga fa’amanuiaina, o le una’ia lea o le 

mata’itūina lelei o le tūlaga auiluma o fa’atinoga fa’atasi ai ma fa’aiuga fai. O le fa’atinoga o le 

Fuafuaga Autasi e ao lava ina amanaia lipoti o le tūlaga auiluma fa’atasi ai ma suiga tāua i 

lona aotelega, ma o fa’atalatalanoaga ia o le a avea ma vaega tāua o iloiloga ma fuafuaga 

fa’aletausaga. Afai e mana’omia le faia o suiga i le Fuafuaga Autasi 2025/26 – 2027/28, o itū 

nei o le ā fa’atalanoaina ma tu’uina i ai le fa’amaoniga e ala i ni fa’agasologa e fa’avae i luga 

o fa’amatalaga molimau ua fa’amauina aloa’ia i se lomiga tu’ulata mai tau fuafuaga ma 

meafaitino. 

3.2.  Manatu Fa’aalia e uiga i Suiga o aofia i le Fuafuaga Autasi 

O le Manatu Fa’aalia aoao o Suiga ma le fa’atūlagaga o taunu’uga mo’omia o le Fuafuaga 

Autasi a le Matāgaluega o Ā’oga ma Aganu’u 2025/26 – 2027/28, o lo’o ōgatasi lelei ma le 

Fuafuaga a le Vaega Ma’oti o A’oa’oga 2025-2030, o lona uiga, o taunu’uga mo’omia o vaega 

ta’itasi o le Fuafuaga a le Vaega Ma’oti o A’oa’oga, e iai lona vaitaimi pu’upu’u uiga tutusa ma 

Taunu’uga mo’omia/Tūlaga fa’amanuiaina o le Matāgaluega, ia o lo’o aofia ai (Galuega 

Fa’atino/Au’aunaga) a Vaega ta’itasi o le Matāgaluega ma ta’iala alualu mamao. 

O Taunu’uga mo’omia/Tūlaga fa’amanuiaina e fa a le Matāgaluega o le Fuafuaga Autasi e 

fa’apea: 1. Ia si’itia le tūlaga tau a’oa’oga; 2. Ia tu’uiti’itia pa’puipui i a‘oa’oga aupito mana’omia 

ma a’oa’oga sauo’o; 3. Ia fa’aolaola, teumalu ma fa’asao measina ma tu ma aganu’u; ma le 

4. O se Matāgaluega lava tapena ma lelei ato’atoa ona fa’atino ana galuega. O le Taunu’uga 

mo’omia/Tūlaga fa’amanuiaina lona fa a le Matāgaluega, e pau lea o lo’o manino lelei le aofia 

ai o le Matāgaluega atoa, o lona uiga, o le Galuega Fa’atino/Au’aunaga o lo’o lagolago mālosi 

i le ausia ai o isi Taunu’uga mo’omia/Tūlaga fa’amanuiaina e tolu a le Matāgaluega. Peita’i 

ane, o le mea moni, e feso’ota’i uma Taunu’uga mo’omia/Tūlaga fa’amanuiaina ma o latou 

Galuega Fa’atino/Au’aunaga; ftg. o le fa’aleleia o tūlaga tau a’oa’oga e mafai foi ona tu’uiti’itia 

ai pa’puipui i ā’oga, e fa’apena foi ona mafai ona fa’aleleia ma si’itia maualuga le tūlaga tau 

a’oa’oga e ala i le fa’asao ma le fa’alauiloaina o le aganu’u ma le gagana Sāmoa. 

I lona tūlaga aoao tetele, o le Manatu Fa’aalia i Suiga ua tāua i le Fuafuaga Autasi 2025/26 – 

2027/28 (Ata 2 i lalo), itū i luga (lanu moana), o le Fuafuaga a le Vaega Ma’oti o A’oa’oga 

2025-2030, o leogatotonu (lanumoli), o Taunu’uga mo’omia/Tūlaga fa’amanuiaina o le 

Fuafuaga Autasi, ma le vaega lanumeamata i lalo ifo, o Galuega Fa’atino/Au’aunaga o lona 

uiga, o Vaega ta’itasi o le Matāgaluega. O lo’o fa’atūlaga Vaega uma i lalo o Taunu’uga 

mo’omia/Tūlaga fa’amanuiaina a le Matāgaluega, ia o lo’o saofaga tu’usa’o i ai a latou 

fa’atinoga, i nisi o matā’upu fa’atapula’aina, o Galuega fa’atino/Au’aunaga lava nei o lo’o 

manino le latou sao i le fa’aaogāina o ta’iala alualu mamao tūlaga ese, i le tasi po’o le sili atu 

o Taunu’uga mo’omia/Tūlaga fa’amanuiaina o fa’atinoga a le Matāgaluega. O lo’o ua tu’uina 

atu i le Pepa Fa’aopoopo 5.1 Manatu Fa’aalia i Suiga mo Taunu’uga mo’omia/Tūlaga 

fa’amanuiaina e fa a le Matāgaluega.

Ata 2: Manatu Fa’aalia o Suiga o aofia i le Fuafuaga Autasi a le Matāgaluega o Ā’oga ma Aganu’u

3.3. Taunu’uga Mo’omia/Tūlaga Fa’amanuiaina 1 Ia si’itia tūlaga tau a’oa’oga 

Ina ia ausia le Taunu’uga mo’omia o lo’o i le Fuafuaga Autasi a le Vaega Ma’oti o A’oa’oga o 

le fa’aleleia o taunu’uga mo a’oa’oga ma i latou e fa’auu. O le ā tulimatai e le Matāgaluega o 

Ā’oga ma Aganu’u le fa’aleleia o tūlaga uma tau a’oa’oga i ā’oga i totonu o le taimi 

fa’atūlagaina o lenei Fuafuaga Autasi.  O aiāiga tūlaga uma tau a’oa’oga (Conditions) e 

fa’asino i le si’osi’omaga va’aia, o puna’oa tau a’oa’oga ma potuā’oga, peita’i ane e fa’apenā 

foi ona fa’asino i isi foi vaega lautele ia e a’afia tu’usa’o ai aiāigatūlaga ausia i a’oa’oga. E 

fa’asino i puna’oa tau tagata faigaluega ftg. o faiā’oga ma ta’ita’i o ā’oga. E fa’apenā foi i le 

fa’asologa o vaega o matā’upu a’oa’oina ma metotia tau a’oa’oga e feso’ota’i iai, lea e patino 

i auala e fua fa’atatau ai le tūlaga a’oa’oina ma le fa’aaogāina o ia fa’amatalaga e si’itia ai le 

tūlaga a’oa’oina. E le gata i lea ae o lo’o aofia ai foi ma faiga o lo’o fa’afoe ma pūlea ai ā’oga 

ta’itasi aemaise le matāfaioi tauave a nu’u ma afio’aga. O vaega uma nei ma le tele o isi o lo’o 

fa’alagolago iai le lelei tapena o se ā’oga ina ia ausia taunu’uga tau a’oa’oga fa’amanuiaina.  

I le ma le isi, o le a tu’uina atu ma fa’aleleia ato’atoa e le Matāgaluega e ala i Faletusi o le 

Mālō puna’oa mana’omia uma mo a’oa’oga i fafo atu o ā’oga.  Ua fa’apea ona si’itia le tūlaga 

tau a’oa’oga o Taunu’uga mo’omia/Tūlaga fa’amanuiaina 1 o le Matāgaluega. 

3.3.1 Galuega Fa’atino/Au’aunaga 1.1 Si’itia le fa’aaogāina o fa’amaumauga o fuataga 

ma su’ega mo a’oa’oga (Vaega o Fuataga ma Su’ega) 

O le Galuega Fa’atino/Au’aunaga lenei o lo’o fa’ailoa ai fuataga aloa’ia ma su’ega a tagata 

ā’o’oga. O lo’o taumafai ina ia fa’atūlaga sa’o ma sagatonu fua fa’atatau o taunu’uga mo’omia 

tau a’oa’oga ma una’ia ai le manino ato’atoa fa’atasi ai ma le fa’aaogāina o fa’amatalaga 

fa’amauina o taunu’uga tau a’oa’oga ina ia fa’atonutonu ai tūlaga fa’aleleia i le lumanai 

aemaise o fa’aiuga fai. O lona uiga o le a si’itia ma fa’aleleia atili ai o le itū tau a’oa’oga ma 

maualuga ai taunu’uga fa’amanuiaina tau le a’oa’oga. E lua ni ta’iala fa’ata’atitia manino o le 

ā fa’aaogāina ia mautinoa ai le fa’ataunu’u lelei o fuataga ma su’ega fa’atasi ai ma le 

mālamalama lelei ma fa’aā’oga o latou taunu’uga. 

Ta’iala Fa’ata’atitia  

1.1.1 Ia fa’agaoioi lelei iloiloga ma su’ega i taimi e tatau ai  

O lenei ta’iala fa’ata’atia e aofia ai vaega uma e fa’asino i le fa’agāoioiga lelei o fuataga ma 

su’ega i taimi e tatau ai. E aofia ai le saunia ma auili’ili fuataga ma pepa o su’ega ma lo latou 

lolomiina ma tufatufa atu. O lo’o iai foi i lenei ta’iala fa’ata’atia le tūlaga o le fa’amautinoa o le 

lava ato’atoa o le gafataulimaina o agava’a e ala i le filifilia ma le a’oa’oina o tagata ofisa e 

fa’afoea su’ega, fa’atonutonuina ma togi pepa su’ega. O lo’o fa’apea foi ona aofia manino ai 

fa’amaumauga o tamaiti ā’oga uma, togi ua makaina, fa’atonutonu tatau ma fa’amaoniga uma. 

O le ā fa’apea foi ona tu’uina i ai i totonu so’o se auili’iliga ma toefuata’iga talafeagai o fuataga 

ma su’ega a ā’oga i le atunu’u, ina ia mautinoa ai o lo’o maualuga ma mautū ma talafeauga 

lelei mo le fa’amoemoe, ma fa’apenā foi ona lagolago mālosi ai i le fa’ataunu’uina lelei o 

Iloiloga Fa’aitūlagi o le Mafai ona Faitautusi ma Tusitūsi ma le Numera a Atunu’u o le Pasefika. 

1.1.2 Ia mautinoa le fa’aaogā tatau o iloiloga tau a’oa’oga ma fa’amaumauga o Su’ega   

O lenei ta’iala fa’ata’atia o le ā fa’afaigofie ai ma una’ia le fa’aaogā tatau o iloiloga tau a’oa’oga 

ma fa’amaumauga o su’ega. I le mulimulitaia ai o le Ta’iala fa’ata’atia 1.1.1, o le a amatalia e 

ala i le fa’atūlaga auili’ili lelei o iloiloga ma fa’amaumauga o su’ega, fa’atasi ai ma le saunia o 

lipoti o oto’otoga auili’ili fa’afautuaga aemaise o auala fa’aaogāina e tali atu ai. O le ā saunia 

foi le tele o lipoti ese’ese e atagia ai tagata o le a tu’uina iai e amata mai i ā’oga e o’o atu i le 

atunu’u lautele. O le tusiaina ma mea o aofia ai i lipoti o le ā fa’avae mai i finagalo o tagata e 

fa’aaogāina ma fa’aauau ai ona iloilo ma toe fa’atonutonu. O le a una’ia le fa’aaogāina o 

fa’amatalaga fa’amauina e ala i le lomia ma tufatufaina atu i nofoaga e fa’asalalauina ai 

fa’alaua’itele i tagata. O le isi itū tāua tele i lenei ta’iala fa’ata’atia o le galulue fa’atasi ai ma 

pa’aga tōtino e pei o faiā’oga ma pūleā’oga, faufautua lagolago o ā’oga ma isi vaega o le 

Matāgaluega. 

O taunu’uga fa’aiu o le fa’atinoga lelei o ta’iala fa’ata’atitia o lenei Fuafuaga Autasi 2025/26-

2027/28 o le a fua fa’atatauina e ala i le fa’ailoilo 1.1 o Taunu’uga mo’omia/Tūlaga 

fa’amanuiaina o le Matāgaluega – Pasene o faiā’oga ma puleā’oga ua lipotia mai le lelei 

fa’aaogāina o fa’amaumauga o iloiloga tau le ā’oā’oga. 

Ta’iala Fa’ata’atia a le Fuafuaga o le Vaega Ma’oti o A’oa’oga (ESP) e feso’ota'i i ai: Fa’aaogā 

fa’amatalaga o fuataga a ā’oga ma le atunu’u e ta’ita’ia ai galuega fa’atino vave, fa’asino mo 

le fa’aleleia o le ausiaina o tamaiti ā’oga ma taunu’uga mo e fa’au’u. 

3.3.2 Galuega/Au’aunaga 1.2 Ia una’ia tomai ma agava’a fa’afaiā’oga (Vaega e Tusia 

ma Fetu’unai Matā’upu A’oa’oina ma Meafaitino Tau A’oa’oga) 

O le Galuega/Au’aunaga lenei o lo’o lagolagoina le fa’agāoioiga atoa o le fuafuaina o matā’upu 

a’oa’oina ma lona fa’atinoga. O lo’o aofia uma ai le saunia o faiga fa’avae talafeagai, fuafuaina 

o matāupu a’oa’oina ma le toe fetu’unaiga fa’atasi ma meafaitino tau a’oa’oga e feso’ota’i i ai. 

O lo’o fa’apea foi ona fa’ailoa ai a’oa’oga fa’amāsani mo faiā’oga e uiga i silapasi o aofia ai i 

matā’upu a’oa’oina fa’atasi ai ma le fa’aaogāina o meafaitino fa’aopoopo tau a’oa’oga, 

aemaise o le lagolago fa’apitoa i ā’oga ua fa’ailoagofie le paū maualalo o tūlaga e amata mai 

Ā’oga Amata e o’o atu i Kolisi Maualuluga. O le a fa’aaogāina ta’iala fa’ata’atitia e tolu ua tāua 

i lalo ina ia si’itia maualuga ai le fa’atinoga o le a’oa’oina o tamaiti i totonu o ā’oga uma peita’i, 

e fa’amamafa lava i ā’oga o lo’o maualalalo tūlaga ausia o taunu’uga tau a’oaoga. 

Ta’iala Fa’ata’atitia 

1.2.1 Ia una’ia le talafeagai o matā’upu a’oa’oina ma puna’oa fa’aopoopo tau a’oa’oga 

O le a tulimata’ia le lagolagoina ma mata’itū le fa’atinoga o faiga fa’avae na fa’aofi lata mai nei 

ftg. Faiga Fa’avae o le A’oa’o atu o Tamaiti ma le A’oa’oina, Faiga Fa’avae o le Numera, Faiga 

Fa’avae o le Mafai ona Faitautusi ma Tusitūsi, fa’atasi ai ma le fa’amālosia o vaega o silapasi 

e feso’ota’i i ai, e ala i iloiloga ma toe fetu’una’i i se faiga fa’aauau pea. O le ā saunia foi 

puna’oa fa’aopoopo tau a’oa’oga, lolomi ma tufatufa atu i ā’oga uma e aofia ai Ā’oga Amata, 

Ā’oga Tūlaga lua ma Kolisi Maualuluga. O puna’oa tau a’oa’oga o le a saunia e aofia ai silapasi 

o matā’upu a’oa’oina, ta’iala ma isi puna’oa fa’aopoopo ma le talitonuga e avanoa tutusa iai 

tagata uma i le Gagana Sāmoa ma le Fa’a Peretania. 

1.2.2 Ia fa’aleleia ma si’itia agava’a ma le fa’atinoga o a’oa’oga a faiā’oga aemaise lava 

i a’oga o lo’o paū maualalo taunu’uga ausia 

O le a tūlaga lelei agava’a o faiā’oga e ala i le saunia ma tapena o puna’oa tau a’oa’oga o lo’o 

tā’ua i le 1.2.1, peita’i ane o le a fa’apenā foi e ala i taumafaiga le si’itia ai o tomai e feso’ota’i 

i ā’oga uma, ina ia lagolagosua ai i le talafeagai lelei o silapasi o matā’upu a’oa’oina ma 

puna’oa tau a’oa’oga o le a saunia. O taumafaiga ma auala e si’itia ai tomai ma agava’a o 

faiā’oga o le a aofia ai le mata’itūina o ā latou galuega ma le tali atu i talosaga tu’uina mai mo 

le lagolago. E le gata i lena, o le a fa’ailoagofie ai foi ā’oga o lo’o maualalo le tūlaga a’oa’oina 

e ala i fa’atinoga e tusa ai ma iloiloga o ā’oga a le atunu’u, ma fa’apea ona tulimata’ia e tu’uina 

atu iai le lagolago. 

1.2.3 Ia una’ia le tūlaga maualuga o le Fa’asaienisi, Mafai ona Faitautusi ma Tusitūsi ma 

le Matematika i totonu o Ā’oga uma 

O Suiga Fou e Fa’aleleia ai Ā’oga, Mafai ona Faitautusi ma Tusitūsi, Matematika ma le 

Fa’asaienisi (SSILNaS), o ni fuafuaga sogasogā lelei nei na lagolagoina nei matā’upu i totonu 

o ā’oga mo le tele o tausaga e ala i faiga fa’atauvā ma galuega fa’atino. Peita’i ane, e fa’avae 

i luga o fa’atinoga ua atagia mai i totonu o le lotoifale ma le tali mai a pā’aga tōtino, ua iai le 

fuafuaga o le ā toe fetu’unai ma lē toe fa’aaogāina faiga fa’atauva. O le ā taumafai ina ia 

sauo’o ma tūlaga tutusa, ma fa’apena foi ona tulimata’i le tūlaga lamatia o tamaiti. O le a 

fa’apea foi ona fa’aauau pea na i lō le fa’atino mo na o se vaitaimi pu’upu’u. 

O taunu’uga fa’aiu o le lelei fa’atino ai o ta’iala fa’ata’atitia o lenei Fuafuaga Autasi 2025/26-

2027/28 o le a fua fa’atatauina e ala i le fa’ailoilo 1.2 o Taunu’uga mo’omia/Tūlaga 

fa’amanuiaina o le Matāgaluega – Pasene o faiā’oga na fa’atinoina fa’ataitaiga e lagolago ai 

le si’itia o le tūlaga tau a’oa’oga. 

Ta’iala Fa’ata’atia o le Fuafuaga a le Vaega Ma’oti o A’oa’oga (ESP) e feso’ota’i i ai: 

Fa’amālosia ma taofi faiā’oga tomai ma poto ma le aufaigaluega lagolago ile a’oa’oina. 

Ta’iala Fa’ata’atia o le Fuafuaga a le Vaega Ma’oti o A’oa’oga (ESP) e feso’ota’i i ai: Fa’atino 

lagolago fa’asino mo e a’oa’o o lo’o lamatia (e aofia ai ma tamaiti ā’oga e i ai mana’oga 

fa’apitoa e lagolagoina ai le ausiaina o le faitautusi ma le numera). 

Ta’iala Fa’ata’atia o le Fuafuaga a le Vaega Ma’oti o A’oa’oga (ESP) e feso’ota’i i ai: Fa’aā’oga 

fa’amatalaga o fuataga a ā’oga ma le atunu’u e ta’ita’ia ai galuega fa’atino vave, fa’asino mo 

le fa’aleleia o le ausiaina o tamaiti āoga ma taunu’uga mo e fa’auu. 

3.3.3 Galuega Fa’atino/Au’aunaga 1.3 Ia toatele atu faiā’oga e ausia tapula’a 

mo’omia mo Faiā’oga (Vaega e Mata’itūina ma Tapu’eina Tomai Fa’afaiā’oga) 

O le Galuega Fa’atino/Au’aunaga lenei o lo’o fa’ailoa ai fa’atinoga a faiā’oga ma le atia’eina o 

latou tomai. O lo’o taumafai ai e si’itia ma fa’aleleia fa’atinoga o faiā’oga e tusa ai ma le 

fa’aaogāina o metotia ma auala e a’oa’oina lelei ai tamaiti e iloa ai le ese’esega o latou tomai, 

o tomai o faiā’oga e tapena ai lesona ma le tu’ufa’atasiga, ma le fa’amālosia o le fa’aaogāina 

o iloiloga e fua fa’atatau ai ma fesoasoani i metotia tau le a’oa’oina o tamaiti. O le a si’itia foi 

le tūlaga agava’a o faiā’oga e ala i le mata’itūina ma auili’ili a latou fa’atinoga, polokalame e 

atia’e ai tomai ma agava’a, ma fa’amālosia le lesitalaina o faiā’oga ma le fa’afaigaluegaina e 

ala i sikolasipi mo i latou o lo’o ā’o’oga ma i latou o galulue i le au’aunaga i le taimi nei. A o 

fa’agasolo ai le vaitaimi o le fa’atinoga o lenei Fuafuaga Autasi, o le a fa’aaogāina i Galuega 

Fa’atino/Au’aunaga ta’iala fa’ata’atitia autu e lua ina ia una’ia ma fa’aleleia ai le tūlaga aupito 

mana’omia mo faiā’oga ma fa’amautinoa o lo’o fa’amalieina ta’iala mo tūlaga tau fa’afaiā’oga. 

Ta’iala Fa’ata’atitia  

1.3.1 Ia fa’aopoopo atu ni a’oa’oga lelei tapena mo Faiā’oga 

Ia fa’afaigofie ni a’oa’oga o Faiā’oga e ala i le Vaega e Mata’itūina ma Tapu’eina Tomai 

Fa’afaifaiā’oga (PDD) ina ia mautinoa ai le tūlaga mautū o le tu’ufatasiga ma isi Vaega uma o 

le Matāgaluega o lo’o nafa ma le tu’uina atu o nei a’oa’oga mo faiā’oga. I le ōgatasi ai ma le 

Faiga Fa’avae o le Atia’eina o Tomai ma Agava’a o le Atunu’u (NPDP), o le a galulue fa’atasi 

le Vaega e Mata’itūina ma Tapueina Tomai Fa’afaiā’oga (PDD) ma isi Vaega uma ina ia 

mautinoa le fa’atumauina o le silafia o lo’o iai nei ma metotia e a’oa’oina lelei ai tamaiti, ina ia 

avanoa ai foi le atia’eina o agava’a ma lelei tapena ato’atoa faiā’oga. O lenei itū o le a mafai 

ona ausia e ala i le fa’atino o Iloiloga o le Fa’amaoniga o Tūlaga Aupito Sili ona Mana’omia 

(QAPA), ma si’itia ai le fa’aaogāina o fa’atūlagaga o a’oa’oga mana’omia, iloiloga 

fa’aleatunu’u, polokalame e atia’eina ai tomai o faiā’oga, ma iloiloga o taunu’uga o galuega 

fa’atino a faiā’oga. O le a fa’apea foi ona lagolagoina le fa’amatu’u atu i tua o le atina’e 

fa’aauau pea o le si’itia ai o tomai e ala i faufautua lagolago a ā’oga ta’itasi, pūleāoga, tagata 

popoto fa’apitoa i matātā ese’ese, fa’atasi ai ma polokalame fa’afaufautua. O le ā toe teuteuina 

le faiga fa’avae ta’iala o le Atia’eina o Tomai ma Agava’a o le Atunu’u (NPDP) ma le faiga 

fa’avae o Auili’iliga o le Fa’atinoga o Galuega (Appraisal Policy), ina ia mautinoa le fa’aauau 

ai pea o le talafeagai lelei ma gafataulimaina. 

1.3.2 O le Si’itia o Tomai Fa’afaiā’oga 

O le ā fa’amālosia le tūlaga aloa’ia ma tomai fa’apitoa o le galuega fa’afaiā’oga, ina ia si’itia ai 

le tūlaga aoao tetele aupito mana’omia o agava’a fa’afaiā’oga, ma fa’atalatalanoa ai le 

matā’upu ua loa ona fō’ia, o le taumafai lea ina ia taofiofia mai Faiā’oga. O le ā fa’aaogāina 

sikolasipi ina ia tosina ai sui agava’a mo le a’oa’oina i ā’oga fa’afaiā’oga, ma lagolago ai ia i 

latou ua filifili e ulufale iai e avea ma a latou galuega lona lua, aemaise o le toe si’itia maualuga 

ai o tomai o faiā’oga o iai nei e le o umia ni tusi pasi ma fa’ailoga taualoa aloa’ia. O le a ave 

foi le fa’amamafa i le fa’atauaina o tūlaga fa’ata’atitia tau tomai e ala i le fa’amauina o suafa o 

faiā’oga uma, i le galulue fa’atasi ai ma le Fono a Faiā’oga. O le ā taumafai foi e una’ia le 

tūlaga ta’uleleia ma uiga fa’amaoni o faiāoga e ala i ni gāoioiga ma fa’atinoga e taulamua ai 

le Matāgaluega e pei o le Aso Fa’apitoa o Faiā’oga a le UNESCO, aso fa’amanatu o galuega 

ma au’aunaga, polokalame fa’atauvaga i le va o faiā’oga, polokalame e fa’atino patino i ā’oga, 

ma fa’asalalauga fa’atosina o le au’aunaga fa’afaiā’oga. 

O le taunu’uga fa’ai’u o le lelei fa’atino o ta’iala fa’ata’atitia nei o le Fuafuaga Autasi 2025/26-

2027/28, o le a fua fa’atatauina e ala i fa’ailoilo o Taunu’uga mo’omia/Tūlaga fa’amanuiaina o 

le Matāgaluega –1.3a Pasene o faiā’oga ua maea fa’amauina aloaia e avea ma faiā’oga e pei 

ona fa’amaonia mai e le Fono a Faiā’oga ma le 1.3e Pasene o fono na fa’atautaia a faiā’oga 

o le Mālō e fa’amauina ai tūlaga fa’ata’atitia fa’a faiā’oga e ala i le fa’asologa a le QAPA. 

Ta’iala Fa’ata’atia o le Fuafuaga a le Vaega Ma’oti o A’oa’oga (ESP) e feso’ota’i i ai: 

fa’amālosia ma taofi faiā’oga tomai ma poto ma le aufaigaluega lagolago i le a’oa’oina. 

Ta’iala Fa’ata’atia o le Fuafuaga a le Vaega Ma’oti o A’oa’oga (ESP) e feso’ota’i i ai: Fa’atino 

tūlaga maualalo mo le tūlaga lelei/au’aunaga i vaega uma mai le ECE i le PSET. 

3.3.4 Galuega/Au’aunaga 1.4 Ia to’atele atu ā’oga e ausia tapula’a mo’omia mo Ā’oga 

(Vaega o Pūlega ma le Fa’afoega o Ā’oga) 

O lo’o taumafai lenei Galuega/Au’aunaga ina ia fa’aleleia tūlaga tau a’oa’oga i totonu o Ā’oga 

e ala i le si’itia ma toe fa’atonutonuina o auala o lo’o pūlea ma fa’afoe ai ā’oga. E lagolagoina 

le tūlaga saogalemu o le si’osi’omaga tau a’oa’oga, aemaise lava le matuā tāua o puna’oa ma 

le fa’atinoga o au’aunaga e tusa ai ma Tapula’a Mo’omia mo ā’oga (MSS) fa’atasi ai ma 

fuafuaga o le toe fa’aleleia o ā’oga. O lagolago tu’uina atu i ā’oga o lo’o tele ina fa’aui atu i 

faufautua lagolago o ā’oga, ae o lo’o fa’ailoa atu avanoa fa’afaiā’oga ma puna’oa tau pūleā’oga 

ma tagata faigaluega e ala i iloiloga, fa’asalalauga ma fono a faiā’oga. O le ā fa’aaogāina 

ta’iala fa’ata’atitia autū e lua o Galuega/Au’aunaga i le fa’agasologa o le vaitaimi o le Fuafuaga 

Autasi, ma o le a tulimata’ia foi pe o le a si’itia le pasene o ā’oga ua fa’amalieina tapula’a 

mo’omia tau pūlega. 

Ta’iala Fa’ata’atitia 

1.4.1 Ia fa’aleleia le pulega, fa’afoega ma fuafuaga tau a’oa’oga 

O lo’o manino i le Tapula’a mo’omia mo Ā’oga (MSS) i le fa’ailoaina atu: i) Si’omaga o Āoga, 

Tūlaga Tumamā ma le Saogalemū; ii) Faiga Fa’apā’aga i Ā’oga, Pūlega ma le Fa’afoega; iii) 

Tūlaga Agava’a o Faiā’oga; ma le iv) Tūlaga ausia tau a’oa’oga. O lo’o aiaia ai le fa’atonufolau 

ma puna’oa mo ā’oga i nu’u ma afio’aga, ina ia fa’ailoa ai ma fa’amlamalama matā’upu ogaoga 

i se auala galulue so’ofa’atasi.  O le toe fa’atonutonuina o le Tapula’a Mo’omia mo ā’oga (MSS) 

2024 ua taula’i lana silasila i le fa’afaigofieina o meafaigaluega MSS e ala i le fa’aiti’itia o le 

fa’aaogāina fa’alua, ma le aofa’i o fa’ailoilo aemaise o le fa’amālosia ai o fa’agasologa e 

feso’ota’i i ai ftg. o lo’o aofia ai i totonu o isi vaega i le fa’amaoniga o ā’oga ma asiasiga 

lagolago. O meafaigaluega foi o le MSS o lo’o fa’amālosia ai le galulue so’ofa’atasi o ā’oga 

ma nu’u ma afio’aga ftg. o taumafaiga ina ia fa’amālosia faiga fa’apa’aga tau le faitautusi ma 

tusitūsi ma fa’amautinoa o lo’o fa’amalieina ma ausia e ā’oga Tapula’a mo’omia mo ā’oga 

(MSS). 

1.4.2 Ia fa’aleleia le tūlaga maopoopo ma galulue so’ofa’atasi ma faufautua lagolago o 

a’oga 

O faufautua lagolago o Ā’oga o le so’otaga autū lea o lo’o iai i totonu o ā’oga i aso uma. O le 

latou matāfaioi o le tu’uina atu lea o le lagolago i le tele o metotia ma auala e fō’ia ai fa’afitauli 

tau a’oa’oga aemaise foi o matā’upu tau fa’afoega, ma avea ma sui i le va o le Matāgaluega 

ma gāoioiga i totonu o ā’oga. O le tu’ufa’atasiga aoao o i latou ma a latou matāfaioi e ala i 

fuafuaga sogasogā lelei a isi Matāgaluega, o le ā si’itia ma fa’aleleia e ala i le lelei fefa’asoaa’i 

o fa’amatalaga ma fuafuaga fai fa’atasi, aemaise fa’aiuga fai i Vaega ta’itasi uma, i lalo o le 

ta’ita’iga a le Vaega o le Pūlega ma le Fa’afoega o A’oga. 

O taunu’uga fa’aiu o le lelei fa’atino o ta’iala fa’ata’atitia nei o le Fuafuaga Autasi 2025/26-

2027/28 o le a fua fa’atatauina e ala i le fa’ailoilo 1.4 o Taunu’uga mo’omia/Tūlaga 

fa’amanuiaina o le Matāgaluega – Pasene o ā’oga ua fa’amalieina tūlaga fa’ata’atitia tau 

pūlega (ua fa’amalieina ai le laasaga 1 ma le 2 o le MSS). 

Ta’iala Fa’ata’atia o le Fuafuaga a le Vaega Ma’oti o A’oa’oga (ESP) e feso’ota’i i ai: 

Fa’amālosia ma lagolagoina le pūlega ma le ta’ita’iga o ā’oga/fa’alapotopotoga e ta’ita’ia ai le 

ausiaina o tamaiti ā’oga ma le manuia o e fa’au’u. 

Ta’iala Fa’ata’atia o le Fuafuaga a le Vaega Ma’oti o A’oa’oga (ESP) e feso’ota’i i ai: 

fa’amālosia ma tausia si’osi’omaga o a’oga ma a’oa’oga e lagolagoina ai le ausiaina o tamaiti 

ā’oga ma le manuia o e fa’au’u. 

Ta’iala Fa’ata’atia o le Fuafuaga a le Vaega Ma’oti o A’oa’oga (ESP) e feso’ota’i i ai: 

fa’amālosia faiga fa’apā’aga i le va o ā’oga ma fa’alapotopotoga, nu’u ma pā’aga, e 

lagolagoina ai le ausiaina o tamaiti ā’oga ma le manuia o e fa’au’u. 

Ta’iala Fa’ata’atia o le Fuafuaga a le Vaega Ma’oti o A’oa’oga (ESP) e feso’ota’i i ai: Fa’atino 

tūlaga maualalo o le tūlaga lelei/au’aunaga i vaega uma mai le ECE i le PSET. 

3.3.5 Galuega Fa’atino/Au’aunaga 1.5 Ia to’atele atu ā’oga e fa’aaogāina lelei 

Fa’amatalaga ma Feso’ota’iga Fa’atekonolosi ma Fa’asalalauga i totonu o ā’oga 

(Vaega o Fa’amatalaga ma Feso’ota’iga Fa’atekonolosi & Fa’asalalauga) 

O le Galuega Fa’atino/Au’aunaga lenei o lo’o lagolago mālōsi i le fa’aaogāina lelei o 

Fa’amatalaga ma Feso’ota’iga Fa’atekonolosi ma Fa’asalalauga i totonu o ā’oga, o lana 

matāfaioi e lagolago ai le matāgaluega lautele o le fa’aaogāina o Fa’amatalaga ma 

Feso’ota’iga Fa’atekonolosi & Fa’asalalauga, o lo’o fa’amatalaina i lalo o le Taunu’uga 

mo’omia 4 a le Matāgaluega (silasila i le fuaiupu 3.6.2). O le Galuega Fa’atino/Au’aunaga lenei 

o lo’o lagolago ina ia si’itia ma fa’aleleia le tūlaga a’oa’oina i ā’oga e ala i galuega ese’ese ma 

le feso’ota’i fa’atasi, atina’e o vaega ma galuega e aofia ai, si’itia ma atia’e agava’a i le si’itia 

ai o le fa’aaogāina o Fa’amatalaga ma Feso’ota’iga Fa’atekonolosi & Fa’asalalauga mo 

a’oa’oga, e tolu ni ta’iala fa’ata’atitia autū o le a fa’aaogāina. 

Ta’iala Fa’ata’atitia 

1.5.1 Ia Fa’aleleia fa’atinoga ese’ese i Ā’oga e aofia ai masini ma puna’oa e fa’aaogā i 

a’oa’oga ma feso’ota’iga fa’akomepiuta 

E ui lava ina fa’apea o le matāfaioi o feso’ota’iga fa’akomepiuta mo ā’oga e i lalo o le 

Matāgaluega o Fa’amatalaga ma Feso’ota’iga Fa’atekonolosi, o lo’o i ai i le Matāgaluega o 

Ā’oga ma Aganu’u nisi o puna’oa fa’amoemoeina e lagolago ai le si’itia ma fa’aleleia o 

feso’ota’iga fa’atekonolosi i le va o ā’oga e aofia ai agava’a e fa’atino ai i luga o ata vito (video 

conferencing). E le gata foi i lena, e fa’avae i luga o le avanoa ai o tupe, o le a fa’aleleia foi le 

tūlaga o le mafai ona tu’uina atu o masini fa’atekonolosi e pei o tablets i ā’oga, e aofia ai 

fesoasoani i le fa’aaogāina o tomai fa’atekonolosi mo tamaiti ā’oga e iai mana’oga fa’apitoa. 

O le a ave le fa’amuamua i tala o tupe mo komepiuta ma potu komepiuta mo kolisi ae 

fa’aaogāina i ā’oga tūlaga lua masini tablets ma komepiuta feaveai laiti.  I le lagolagoina ai o 

lenei fuafuaga, o le a tapena e le Vaega o Fa’amatalaga ma Feso’ota’iga Fa’atekonolosi & 

Fa’asalalauga se fuafuaga o le fa’agasologa o le fa’atauina mai o masini fa’aonaponei, o le 

tausiga ma le fa’afouga. O lenei faiga e aofia ai le galulue fa’atasi ma ā’oga ina ia: 1. Fa’avae 

ni maliega o au’aunaga i ā’oga ma kamupani mo le tausiga o masini, au’aunaga tau tomai 

fa’atekonolosi, ma vaega fa’aleoleo mana’omia o masini; ma le 2. Ia saunia se polokalame e 

iloa ai ma mata’itūina le fa’aaogāina atoa ma le umi o le ā’oga o nei masini i ā’oga, ma 

fautuaina fa’aiuga fai mo le toe fa’atauina mai o nisi masini i le lumanai. O lenei taumafaiga o 

le a fa’amālosia ai le tūlaga gafataulimaina ma fa’amautinoa ai o le fa’amoemoega o le 

fa’aaogāina o nei masini e le o se tūlaga na’o se vaitaimi pu’upu’u ae peita’i o se vaega o le 

fa’atūlagaga ma tala o tupe a le mālō ua toe aiaia mai mo a’oa’oga Tau Fa’amatalaga ma 

Feso’ota’iga Fa’atekonosi. 

1.5.2 Ia saunia polokalame o Fa’amatalaga ma Feso’ota’iga Fa’atekonolosi e aofia ai 

polokalame ma a‘oa’oga e feso’ota’i i ai 

O le a fa’aleleia vaega o polokalame tau a’oa’oga fa’atekonolosi e ala i le tu’uina atu o le 

lagolago tau tomai, tausiga ma le fa’afoega o le polokalame tau fa’afoega o le Moodle, e aofia 

ai nofo’aga e teumalu ai puna’oa tau masini. O le a fa’apea foi ona tu’uina atu le lagolago 

fa’atekonolosi i tuātusi fa’akomepiuta ma puna’oa o avanoa i polokalame fa’atekonolosi mo 

feso’ota’iga ma ā’oga, feso’ota’iga lautele, fa’afoega i totonu o potuā’oga aemaise o a’oa’oga 

lautele. Avanoa ma le fa’aaogāina o polokalame fa’atekonolosi ma mea o aofia ai ftg. o 

polokalame tumau fa’atekonolosi a le Matāgaluega, polokalame fa’atekonolosi a Va’a Moana, 

ma Polokalame fa’atekonolosi a le Pasefika, o le a fa’apenā foi ona fa’amālosia ma 

mālamalama lelei e ala i le tali mai o pūleā’oga ma faiā’oga. E fa’apenā foi le tu’uina atu 

agava’a tau le fa’agāoioiga ma fa’agasologa ina ia mafai ai ona fa’aleleia le tu’uina atu o 

fa’asalalauga tu’usao i luga o upegatafa’ilagi o lesona i ā’oga. 

1.5.3 Ia si’itia tomai o tagata ma auala mo le atia’eina o fa’atinoga i nu’u ma afio’aga 

O le a una’ia le fa’aaogāina o Fa’amatalaga ma Feso’ota’iga Fa’atekonolosi aupito lelei i totonu 

o ā’oga e ala i le saunia o alaleo e tele ftg. e fitoitonu ma fa’asalalauga fa’alau’aitele, tuātusi 

fa’akomepiuta o le matāgaluega, ala tau fa’asalalauga fa’atekonolosi, ata vito fa’alauiloa, siata 

ma isi gaoioiga fa’apena. O le a lagolagoina mālōsi foi le si’itia o agava’a ma tomai o faiā’oga 

e ala i le galulue fa’atasi ma isi Vaega, faufautua lagolago o ā’oga ma pā’aga i fafo atu o le 

lotoifale o le Matāgaluega. O le a fautuaina foi le fa’aauau ai pea o le atia’eina ma si’itia tomai 

e ala i le tu’ufa’atasia o ā’oga e pei ona iai/fa’atinoga tu’ufa’atasi a faiā’oga o nu’u ma afio’aga, 



 

23 
 

ma ala i le fa’ailoagofieina ma una’ia o le lelei fa’aaogā o Fa’amatalaga ma Feso’ota’iga 

Fa’atekonolosi o iai nei i totonu o ā’oga a Sāmoa. 

O taunu’uga fa’aiu o le lelei fa’atino o ta’iala fa’ata’atitia nei o le Fuafuaga Autasi 2025/26-

2027/28 o le a fua fa’atatauina e ala i le fa’ailoilo 1.5 o Taunu’uga mo’omia/Tūlaga 

fa’amanuiaina o le Matāgaluega – Pasene o ā’oga ua talia ma tu’ufa’atasia lagolago o 

fa’asalalauga i luga o auala fa’atekonolosi a le Matāgaluega (ftg. Moodle) i a’oa’oga māsani 

ma gāoioiga tau a’oa’oga. 

Ta’iala Fa’ata’atia o le Fuafuaga a le Vaega Ma’oti o A’oa’oga (ESP) e feso’ota’i iai: Fa’aofiofi 

tekonolosi e lagolagoina ai avanoa tutusa i a’oa’oga lelei mo tagata uma. 

Ta’iala Fa’ata’atia o le Fuafuaga a le Vaega Ma’oti o A’oa’oga (ESP) e feso’ota’i iai: Galulue 

fa’atasi i le vaega atoa e su’esu’e, fa’ataga fa’atino ma fa’atino auala fou mo le a’oa’oina e 

aofia ai le fa’aofiofi o le ICT, e fa’aleleia ai le ausia o tamaiti ā’oga ma le manuia o e fa’au’u. 

3.3.6 Galuega Fa’atino/Au’aunaga 1.6 Ia to’atele atu tagata aooga e auai i polokalame 

a Faletusi a le Mālō (Vaega a Measina, Fa’amaumauga & Faletusi o le Mālō) 

E ui lava ina e le o aofia ai i sini tulimata’i fa’amuamua o le Galuega Fa’atino/Au’aunaga, 

Measina, Fa’amaumauga & Faletusi o le Mālō, o lo’o fesoasoani tu’usa’o lenei Galuega 

Fa’atino i le ausia ai o Taunu’uga mo’omia/Au’aunaga 1 a le Matāgaluega, e ala i polokalame 

o le mafai ona faitautusi ma tusitūsi ma le Fa’asaienisi, Fa’atekonolosi, Inisinia ma le 

Matematika (STEM) o le faletusi o le Mālō. O nei polokalame o lo’o tu’uina atu ai le lagolago 

fa’aopoopo tau a’oa’oga i tamaiti ā’oga e ala i ā’oga afiafi e fa’atinoina i nofoaga o faletusi a 

le Mālō e lua, e tasi i Upolu ma le isi i Savaii. 

Ta’iala Fa’ata’atia 

1.6.1 Ia si’itia le tomai o le mafai ona fa’aaoga e tamaiti ā’oga o faletusi ma polokalame 

a le STEM 

O le a fa’aauau pea ona fa’atino ā’oga pe a maea taimi o a’oa’oga fa’atūlagaina i totonu o potu 

tusi, ina ia lagolagoina ai le lelei a’oa’oina o i latou e ala i le fa’alautele i luga atu o le mafai 

ona faitautusi ma tusitūsi aemaise le gagana Peretania ina ia aofia ai ma polokalame o le 

STEM. O le a fa’aauau pea foi saili’iliga ina ia fa’aopoopo nisi tusi fou ma meafaitino tau 

a’oa’oga i potu tusi, ina ia fa’aleleia atili ai ā’oga pe a maea itūlā fa’atūlagaina o a’oa’oga i aso 

ta’itasi. O le a fa’amālosia le tūlaga auai e ala i polokalame fa’alauiloa ina ia fa’ateleina ai 

gāoioioga ma fa’atinoga tu’ufa’atasi ma isi Vaega, aemaise faufautua lagolago o ā’oga. O le a 

iloiloina foi auala e mafai ai e tamaiti ā’oga mai nu’u i tua ona fa’amanuiaina e ala i polokalame 

ma puna’oa tau faletusi. 

O taunu’uga fa’aiu o le lelei fa’atino o le ta’iala fa’ata’atia o lenei Fuafuaga Autasi 2025/26-

2027/28 o le a fua fa’atatauina e ala i le fa’ailoilo 1.6 o Taunu’uga mo’omia/Tūlaga 

fa’amanuiaina o le Matāgaluega – Aofa’i o tamaiti ā’oga ua avanoa i polokalame ma fa’aaogā 

polokalame e mafai ai ona faitautusi ma le tusitūsi a le Potu Tusi o le Mālō. 

3.4  Taunu’uga Mo’omia/Tūlaga Fa’amanuiaina 2 Ia tu’uitiitia pa’puipui i 

a’oa’oga aupito mana’omia ma a’oa’oga sauo’o 

Ina ia ausia ai le taunu’uga o le ESP o le Tūlaga Tutusa, avanoa sau’oo i a’oa’oga aupito 

mana’omia ma a’oa’oga, e tatau ona ave’eseina pa’puipui i a’oa’oga sauo’o aupito mana’omia. 

O le a galulue le Matāgaluega o Ā’oga ma Aganu’u agai i le ave’eseina o nei pa puipui a’o 

fa’agasolo ai le vaitaimi o le Fuafuaga Autasi. O le a fa’apea ona tu’uiti’itia ai nei pa puipui i 

a’oa’oga aupito mana’omia ma a’oa’oga sauo’o o Taunu’uga mo’omia/Tūlaga fa’amanuiaina 

2 a le Matāgaluega. O le fa’ailoilo o Taunu’uga mo’omia/Tūlaga Fa’amanuiaina lenei a le 

Matāgaluega e talafeagai lelei i Vaega Ma’oti o A’oa’oga amata e i lalo o le fa’amalu o le 

Matāgaluega, o lona uiga o ā’oga amata, ā’oga tūlaga lua ma kolisi maualuluga. O fuataga o 

tūlaga tutusa e ao ona fa’ailoaina e aofia ai i latou o lo’o i ai a’afiaga tumau, o le kenera ma le 

matua o tausaga, ma o pa puipui o le a fa’ailoaina e lautele atu mai le ese’ese o vaega tau 

a’oa’oga i le iai pea ma tu’uina atu o puna’oa tau ao’a’oga ftg. Faiā’oga lava tapena i agava’a 

ma tomai fa’atasi ai ma i latou o fesoasoani iai. O le Galuega Fa’atino/Au’aunaga e aofia ai: i) 

Tusia ma Fetu’unai Matā’upu A’oa’oina ma Meafaitino Tau A’oa’oga ma le ii) Pūlega ma le 

Fa’afoega o ā’oga. 

3.4.1 Galuega Fa’atino/Au’aunaga 2.1 Ia toatele atu faiā’oga fesoasoani ua maea ona 

a’oa’oina i totonu o ā’oga (Vaega e Tusia ma Fetu’unai Matā’upu A’oa’oina ma 

Meafaitino Tau A’oa’oga) 

O le sao a le Vaega o lo’o Tusia ma Fetu’una’i Matā’upu A’oa’oina ma Meafaitino Tau A’oa’oga 

mo ā’oga o lo’o fa’atalanoaina i lalo o le fuaiupu 3.3.2, peita’i ane o lo’o fa’apenā foi ona 

fesoasoani le vaega lenei i le tu’uiti’itia ai o pa puipui i avanoa tau a’oa’oga, aemaise lava 

tamaiti e iai o latou a’afiaga tumau fa’atasi ai ma avanoa o tamaiti laiti i Ā’oga Amata (ECE). 

E lua ni ta’iala fa’ata’atitia o le ā aofia ai ina ia fa’apea ona tu’uiti’itia ai pa puipui o lo’o 

fa’atapula’aina ai le a’oa’oina o tamaiti nei. 

Ta’iala Fa’ata’atitia 

2.1.1 Ia si’itia le fa’alauiloaina o ā’oga sauo’o, Ā’oga Amata ma metotia ese’ese tau le 

a’oa’oga 

O pa puipui o iai nei i a’oa’oga e masani lava ona aofia ai le tūlaga o le aunoa ai o le 

fa’alauiloaina po’o le logoina foi o mātua, tagata o le atunu’u ma faiā’oga.  O lenei ta’iala 

fa’ata’atia o le a fa’apea ona logoina ai se aofai tele o manatu ese’ese fa’aalia ftg. e tusa ai 

ma Tulāfono ma faiga fa’avae talafeagai, o fa’amanuiaga o ā’oga amata ma a’oa’oga sauo’o, 

o le maualuga ma itūāiga a’afiaga tumau o a’afia ai tamaiti ā’oga ma le tele o auala ma metotia 

ua avanoa nei tau a’oa’oga mo tamaiti ā’oga o kolisi maualuluga ma isi. O le a fa’apea foi ona 

fa’aese’ese fa’atinoga ma aofia ai ma pā’aga ese’ese ma pā’aga tōtino, ma fa’apena foi ma le 

toatele o i latou o le ā filifili e molimauina, peita’i o le ā aofia ai foi ma Aso fa’amanatu e pei o 

aso tau fiafiaga o Ā’oga Amata, Ata Tifaga o Aso Fa’amanatu Fa’alemalō ma fa’aaliga tau 

a’oa’oga a ā’oga ma Matātā Ese’ese. 

2.1.2 Ia si’itia tomai ma agava’a tau le a’oa’oina o tamaiti ā’oga mo ā’oga sauo’o ma 

Ā’oga Amata 

O le pa’puipui tāua mo le tu’uina atu o avanoa lava ato’atoa tau a’oa’oga i ā’oga sauo’o ma 

ā’oga Amata, o le lē agava’a o i latou o a’oa’oina tamaiti ā’oga. O lenei ta’iala fa’ata’atia o le a 

fa’ailoaina ai le pa puipui o puna’oa tau tagata faigaluega mo ā’oga sauo’o e ala i le 

fa’amautinoa o lo’o a’oa’oina uma faiā’oga ma ta’ita’i o ā’oga i le Faiga Fa’avae o Ā’oga 

Sauo’o, e aofia ai le fa’ailoagofieina o mana’oga fa’apitoa ma le tu’ufa’atasiga. O le a fa’apea 

foi ona lagolago mālosi ai i le si’itia o tomai ma le fa’amaonia o agava’a o faiā’oga fesoasoani 

e fa’avae i luga o iloiloga tu’usa’o ma lipoti a le puleā’oga. E fa’aopoopo atu i le iai o faiā’oga 

fesoasoani ua lava tapena ma agava’a, o le ā tu’uina atu foi i lenei ta’iala fa’ata’atia le lagolago 

i tamaiti ā’oga i le soloāiga mai ā’oga fa’apitoa agai i ā’oga maualuluga. O le a si’itia foi agava’a 

ma tomai tau le a’oa’oina o ā’oga amata e ala i le fa’atino o asiasiga i ā’oga ma tu’uina atu 

ta’iala o le si’itia ai o tomai e fa’atino i totonu o si’omaga o ā’oga o galulue ai. 

O le taunu’uga fa’aiu o le lelei fa’atino o ta’iala fa’ata’atitia o le Fuafuaga Autasi 2025/26-

2027/28 o le a fua fa’atatauina e ala i le fa’ailoilo 2.1 o Taunu’uga mo’omia/Tūlaga 

fa’amanuiaina o le Matāgaluega – Aofa’i atoa o faiā’oga fesoasoani ua mae’a ona a’otauina o 

galulue i ā’oga. 

Ta’iala Fa’ata’atia o le Fuafuaga a le Vaega Ma’oti o A’oa’oga (ESP) e feso’ota’i iai: 

Fa’amālosia le auai o tamaiti i tausaga e tatau ona a’oa’oina (4-16 tausaga). 

Ta’iala Fa’ata’atia o le Fuafuaga a le Vaega Ma’oti o A’oa’oga (ESP) e feso’ota’i iai: 

Fa’amālosia faiga fa’avae mo le aofia tutusa i vaega uma o a’oa’oga. 

3.4.2 Galuega Fa’atino/Au’aunaga 2.2 Fa’afaigaluegaina o faiā’oga ma faasoa atu 

i ā’oga o lo’o manaomia ai (Vaega o Pūlega ma le Fa’afoega o Aoga) 

O le sao o le Galuega Fa’atino/Au’aunaga o le Pulega ma le Fa’afoega o Ā’oga i le tūlaga tau 

a’oa’oga o lo’o fa’atalanoaina i lalo o le fuaiupu 3.3.4, peita’i ane, o le Galuega 

Fa’atino/Au’aunaga lenei o lo’o fa’apea foi ona fesoasoani i le tu’uiti’itia ai o pa puipui i avanoa 

tau a’oa’oga, e ala i le galulue ina ia fa’amautinoa o lo’o iai ma lava ato’atoa puna’oa tau tagata 

faigaluega ma galuega ese’ese aemaise lo latou fa’atinoga. O lo’o galulue tu’usa’o foi i nu’u 

ma afioaga ina ia una’ia ai le fa’alauiloaina ma le usitaia o le Tulāfono o Ā’oga, ma ona tūlaga 

alia’e mai mo le fa’amālosia o ā’oga ma le aloa’ia ai o ā’oga sauo’o mo tamaiti e iai a’afiaga 

tumau. 

Ta’iala Fa’ata’atitia 

2.2.1 Ia fa’aleleia le tūlaga tutusa ma lava tapena o agava’a mo le a’oa’oina o tamaiti 

E lata mai nei tausaga na noatia ai fai’ā’oga e galulue i nu’u ma nofoaga e ala i fetu’una’iga e 

fa’asalalau e le matāgaluega, peita’i ane, ua telē atu le saolotoga ua saoloto ai i latou e galulue 

i nu’u ma nofoaga e filifili lava e i latou ma ua mafua ai le lē lava ma utiuti o faiā’oga i nu’u i 

tua. E maualuga le manatu o le ā talanoaina lenei matā’upu e aofia ai le fa’afesoota’i o sui ua 

agava’a a’o lumanai ai le fa’aiuga mulimuli o le tofia o faiaoga ma fa’asalalauina. I kolisi 

maualuluga, o lo’o iai se manaoga ina ia fa’a-aloaia le ofoina atu o matā’upu i le amanaia ai o 

le avanoa ma lava ato’atoa tagata faigaluega. I le taimi nei o le fa’aiuga lea e faia e pūleā’oga 

ma e tusa ai ma lea tūlaga, e ao ma manaomia le tuuina atu o ta’iala manino ato’atoa i 

puleaoga fa’atasi ai ma ni tūlaga fa’atosina ina ia malamalama lelei ai fa’aiuga e uiga i 

matā’upu ua ofoina atu e a’oa’oina. I nisi o tūlaga, i le fa’amautinoa ai o le tūlaga tutusa ma le 

lava o faiaoga galulue, e ono talafeagai ona tapunia uma aoga e toaitiiti le fuainumera. O se 

fa’aiuga e ao ona iloilo lelei ma malamalama e ala i le tali mai ma fa’atalanoaga ma tagata o 

nu’u ma afio’aga, fa’atasi ai ma fa’amaumauga o le aofa’i o tagata ma le tūlaga o le aoga o le 

a suia iai ma lona nofoaga. 

2.2.2 Ia Fa’alauiloa le Fa’atinoga ma le Usitaia o Tulāfono o ā’oga i totonu o ā’oga uma 

a le Atunu’u 

O a’afiaga ma tagata o le atunu’u o le a fa’atino e ala i fa’alauiloa ina ia faia ai ni fa’atosina ftg. 

o le Aso e Fa’amālosia ai Ā’oga.  O gāoioiga e fa’alauiloa ai le Vaega 2 o le Tapula’a mo’omia 

mo ā’oga (MSS) – Faigafa’apā’aga a ā’oga, Pūlega ma Fa’afoega, e aofia ai le atia’eina o 

tomai o komiti fa’atino o ā’oga ma mātua, o le a fa’amautinoaina ina ia mālamalama ai e uiga 

i aiāiga o le Tulāfono o Ā’oga ma ona Teuteuga. O le a fa’apena foi ona faia gāoioiga e lagolago 

ai le Vaega 1 o le Tapula’a mo’omia mo Ā’oga (MSS) – Si’osi’omaga Tau A’oa’oga, Tūlaga 

Tumamā ma le Saogalemū ina ia tu’uiti’itia ai pa puipui e mafai ona va’aia i ā’oga ma mautinoa 

lelei ai le sā’ogalemu o le si’osi’omaga, sa’oloto mai sauaga ma soifua mālōlōina mo tamaiti 

ā’oga uma. 

O le Siosiomaga Tau A’oa’oga, Tūlaga Tumama ma le Saogalemū o le a tu’uiti’itia ai pa puipui 

e mafai ona va’aia i a’oa’oga, ma mautinoa ai le saogalemū o le si’osi’omaga tau a’oa’oga, 

saoloto mai sauaga ma soifua mālōlōina mo tamaiti ā’oga uma. 

O taunu’uga fa’aiu o le lelei fa’atino o ta’iala fa’ata’atitia nei o le Fuafuaga Autasi 2025/26-

2027/28 o le a fua fa’atatauina e ala i le fa’ailoilo 2.2 o Taunu’uga mo’omia/Tūlaga 

fa’amanuiaina o le Matāgaluega – Pasene o faiā’oga mana’omia na fa’afaigaluegaina ma 

fa’asoasoa atu i ā’oga a le Mālō. 

Ta’iala Fa’ata’atia o le Fuafuaga a le Vaega Ma’oti o A’oa’oga (ESP) e feso’ota’i iai: fa’amālosia 

faiga fa’apā’aga i le va o ā’oga ma fa’alapotopotoga, nu’u ma pā’aga, e lagolagoina ai le 

ausiaina o tamaiti ā’oga ma le manuia o e fa’auu. 

Ta’iala Fa’ata’atia o le Fuafuaga a le Vaega Ma’oti o A’oa’oga (ESP) e feso’ota’i iai: 

Fa’amālosia ma lagolagoina le pulega ma le taitaiga o ā’oga/fa’alapotopotoga e ta’itaia ai le 

ausiaina o tamaiti ā’oga ma le manuia o e fa’au’u. 

Ta’iala Fa’ata’atia o le Fuafuaga a le Vaega Ma’oti o A’oa’oga (ESP) e feso’ota’i iai: Fa’atino 

tūlaga maualalo o le tūlaga lelei/au’aunaga i vaega uma mai le ECE i le PSET. 

3.5  Taunu’uga Mo’omia/Tūlaga Fa’amanuiaina 3 Ia fa’aolaola, teumalu ma 

fa’asao Measina ma Aganu’u a Sāmoa 

O le Taunu’uga mo’omia o le Vaega Ma’oti o A’oa’ogao le Si’itia o le talafeagai lelei o fa’atinoga 

ma le tuuina atu o sao i atina’e gafataulimaina o le a lagolago mālosi e ala i le ausia ai o le 

Taunu’uga mo’omia/Tūlaga fa’amanuiaina 3 a le Matāgaluega – Ia fa’aolaola, teumalu ma 

fa’asao measina ma aganu’u a Sāmoa. O i’inei tonu o lo’o fa’asinomia ma fa’atūlaga ai 

measina i itūāiga e lua, o measina e mafai ona va’aia ma leai foi, e aofia ai measina ua 

teumaluina, fa’amaumauga tusitūsia ma meafaitino va’aia ma meataulima gaosi o anamuā.  

Ua fa’apea foi ona amanaia le aganu’u i se tofā loloto atu e aofia ai le pitola’au totonugalemū 

a le gagana, pese, ma so’o se fa’atufugaga o tu ma aga fa’a Sāmoa. O lenei Taunu’uga 

mo’omia/Tūlaga fa’amanuiaina, o le ā matuā fesoasoani mālosi i le Taunu’uga Mo’omia 3 o le 

Vaega, ma fa’apena foi ona u’unaia ma lagolago ai e fa’alautele atu sini tau atinae, a’o 

fa’agasolo ma fa’aopoopo atili atu ai i luga Galuega Fa’atino/Au’aunaga o le vaega o ā’oga, 

ftg. o le fesoasoani i le Vaega Autu Fa’amuamua 4: Tuuina atu o le mālosiaga i Tagata mo 

Metotia ma Auala mo le Atina’e o Sāmoa. O Galuega Fa’atino/Au’aunaga lagolago nei: i) 

Aganu’u, Fatufugaga & Measina; ii) Fa’amaumauga o le Vavau a le Atunu’u, Fa’amaumauga 

& Faletusi o le Mālō; ma le iii) Komisi o le Gagana Sāmoa. 

3.5.1 Galuega Fa’atino/Au’aunaga 3.1 Ia toatele atu tagata e auai i a’oa’oga o le 

Aganu’u a Sāmoa, Fa’atufugaga ma Measina (Vaega o Aganu’u, Fa’atufugaga & 

Measina) 

O le Galuega Fa’atino/Au’aunaga lenei o lo’o aofia uma ai vaega e fa’asino i le fa’atinoga o le 

Fa’atonufolau o Aganu’u a le Atunu’u 2018 - 2028 fa’atasi ma faiga fa’avae e fa’asino iai. O 

lo’o fa’apenā foi ona aofia ai le fa’afoega ma le pūlega o le Fale Mata’aga o Sāmoa ma itū tau 

fa’afiafiaga o lo’o fesoasoani iai, fa’atinoga o fa’atufugaga ma polokalame tau a’oa’oga a le 

Gigiliulaofatuga a Sāmoa. E tele nisi fa’atinoga o lo’o fesoasoani i le talafeagai lelei ai o 

a’oa’oga tau le aganu’u o lo’o a’oa’oina ai tamaiti Sāmoa, tupulaga talavou ma le lautele o le 

atunu’u e ala i le saunia o meafaitino ma puna’oa tau a’oa’oga. E le gata i lena, o le galulue 

felagolagomai ai ma ā’oga fa’atasi ma le atunu’u lautele e tauala atu i a’oa’oga fa’afaufautua 

ma su’esu’ega tau a’oa’oga, gāoioiga ma fa’atinoga i matātā ese’ese ia o lo’o auai ai tamaiti i 

taimi e tu’ua ai ā’oga, fa’atasi ai ma fa’atinoga ma a’oa’oga o tomai tau musika ma fa’afiafiaga. 

O le a fa’aā’ogaina i le Galuega Fa’atino/Au’aunaga ta’iala fa’ata’atitia autu e tolu ina ia 

fa’aleleia ma si’itia ai le tūlaga o le maua o avanoa ma auai i a’oa’oga e patino i le aganu’u ma 

measina a Sāmoa. 

Ta’iala Fa’ata’atitia 

3.1.1 Ia saunia ma tufatufa atu meafaitino ma puna’oa tau aganu’u 

O le ta’iala fa’ata’atia lenei o lo’o fa’alauiloa ai le aganu’u a Sāmoa e ala i le saunia ma atia’e 

fa’atasi ma le tufatufaina atu o lomiga tau le aganu’u, o nisi mo a’oa’oga fa’apitoa ma isi mo 

le fa’aā’ogaina lautele. I le galulue fa’atasi ai ma isi matāgaluega, na mafai ona fa’atauta’ia ni 

a’oa’oga fa’afaufautua fa’atasi ai ma su’esu’ega fa’ale a’oa’oga ina ia fa’amaumauina ai tala 

tu’u fa’aSāmoa. O nei tala tu’u o le a fa’apea ona tu’ufa’atasia ma fa’afaigofie atoa ina ia avea 

ma meafaitino ma puna’oa tau a’oa’oga, e aofia ai tusifaitau a tamaiti ā’oga o le tūlaga lua. O 

le a fa’apea foi ona fa’aauau pea le galulue fa’atasi fa’apenei ina ia mālamalama lelei ai le 

saunia ma tapena lelei o meafaitino ma puna’oa o a’oa’oga fa’aleaganu’u. O le a fa’afanuaina 

foi ma lomia Vavau fa’a-le-aganu’u e fa’apei foi o isi meafaitino talafeagai fa’aleaganu’u ftg. 

fuaitau fa’afa’ata’oto ma pese fa’aleaganu’u. E fa’aopoopo atu i lomiga tusitūsia, o le a 

fa’aā’ogaina isi fa’asalalauga ma fa’atūlagaga e fa’atino ai ma tufatufa atu puna’oa 

fa’aleaganu’u ftg. ata vito/polokalame fa’asolo o ata i le televise e galulue fa’atasi ai ma isi 

Vaega. 

3.1.2  Ia fa’asao, teumalu ma fa’alauiloa aganu’u ma measina a Sāmoa 

O le fa’alauiloa ma le fa’asaoina o aganu’u ma measina a Sāmoa o loo patino ma aofia ai le 

galulue so’oso’otauau fa’atasi ma se vaega lautele o pā’aga ftg. UNESCO, SPC, Matāgaluega 

o Tinā ma Tamaitai ma isi ma le vaega galulue o faiga fa’avae e tolu tau le aganu’u: o le 

aganu’u i a’oa’oga, measina ma alamanuia fa’aleaganu’u. O le a avea ma matafaioi tutotonu 

a le Falemata’aga/Museum o Sāmoa i totonu o lenei ta’iala fa’ata’atia le fa’amanatuina o le 

Aso Fa’amanatu o Falemata’aga Fa’avaomālō, i le fa’amālosia ai o le galulue fa’atasi ma 

pā’aga fa’alotoifale aemaise foi o pā’aga fa’avaomālō ma le itū aupito ona tāua, o le talimālō 

lea i fa’aaliga o tu ma aganu’u ma le una’ia ai o polokalame e ala i fa’atalanoaga i falemata’aga, 

maimoaga ma asiasiga tau a’oa’oga, ma tu’uina atu i tamaiti ā’oga ma i latou o fa’atino 

su’esu’ega fa’amatalaga i le talafa’asolopito ma tu ma aganu’u. O le a fa’apea foi ona avea 

ma ana matāfaioi tāua le fa’asaoina o measina fa’aleaganu’u e mafai ona va’aia ma leai foi, 

fa’atasi ai ma ana meataulima gaosi mai anamua e ala i measina ua teumaluina ma aoina 

mai. O le a fesoasoani tele le falemata’aga i le fa’atinoga o ta’iala fa’ata’atitia o Aganu’u ma 

Measina a Sāmoa e ala i le fa’alauiloaina o measina e mafai ona va’aia ma measina tau le 

aganu’u. O le fa’afoega o le lisi o Vavau fa’ale Aganu’u lea o lo’o aofia ai vavau ua maea ona 

fa’amauina ma tusitusia e ala i saili’iliga ma le fa’afanuaina o nofoaga o iai i nu’u ma afio’aga, 

ma o le a fa’aauau pea ao fa’agasolo ai le fa’ailoagofieina o measina e mafai ona va’aia ma 

measina fa’alenatura mo saili’iliga atili, e mautinoa ai le tu’uina iai o le fa’amamafa i le 

fa’asaoina ma le malupuipuia. 

O le a fa’amautūina foi le Tulāfono e tusa ai ma le Komiti Fa’atino o Nofoaga o Vavau a le 

Atunu’u ma le Malupuipuia o Tomai Fa’aleaganu’u, ina ia pūlea ai ma fa’afoe measina 

fa’aleaganu’u fa’apea foi ma le puipuia ai o le poto ma le tomai fa’aleaganu’u. O lenei Tulāfono 

o le a fa’amālamalama ai i fa’atalanoaga ma pā’aga tōtino ina ia lagolago mālosi ai i lona lelei 

fa’atino mulimuli ane. 

3.1.3 Ia auai le atunu’u lautele ma tamaiti ā’oga e ala i fa’atinoga e malupuipuia ai le 

aganu’u, fa’atufugaga ma measina fa’aleaganu’u 

O le a fa’aaogāina ni fa’atinoga ese’ese ina ia tinou le atunu’u e auai, e aofia ai tamaiti ā’oga, 

i le aganu’u, fa’atufugaga ma measina fa’aleaganu’u. O le a faia fa’afiafiaga fa’alauiloa i kolisi, 

a’oa’oga tau matātā ese’ese fa’alotoifale e fa’avae i luga o le poto māsani fa’aleaganu’u, ma 

patino i tu ma aga a nu’u ma afio’aga, e fa’atinoina e tamaiti ā’oga.  O le a lagolago mālosi foi 

i le a’oa’oina o tomai o se vaega toatele i le musika e aofia ai se okesetera a vasega laiti 

(gigiliulaofatuga), ma se aufaipese a tupulaga talavou o le atunu’u, fa’atasi ai ma se 

polokalame tau a’oa’oga o le musika i le maea ai o taimi o a’oa’oga, ma fa’atinoga o pese ma 

musika ma fa’afiafiaga ina ia una’ia ai tamaiti ā’oga i avanoa mo a’oa’oga tau musika ma le 

fa’atinoga.  O le a pueina fa’atinoga ma fa’afiafiaga tau musika ma fa’apea ai ona tuuina i luga 

o polokalame ma ala ata fa’atekonolosi ma fa’aā’ogaina e isi vaega o le Matāgaluega e 

fa’alauiloa atili ai le aganu’u, fa’atufugaga ma measina a Sāmoa. 

O le taunu’uga fa’aiu o le lelei fa’atino o ta’iala fa’ata’atitia nei o le Fuafuaga Autasi 2025/26-

2027/28 o le a fua fa’atatauina e ala i le fa’ailoilo 3.1 o Taunu’uga mo’omia/Tūlaga 

fa’amanuiaina o le Matāgaluega – Aofa’i o tagata na auai i fa’atufugaga ese’ese ma 

polokalame fa’aleaganu’u. 

Ta’iala Fa’ata’atia o le Fuafuaga a le Vaega Ma’oti o A’oa’oga (ESP) e feso’ota’i iai: Fa’atino 

le fa’avaa faiga fa’avae o le Aganu’u i A’oa’oga ma le Fa’atonufolau o le Gagana Sāmoa. 

3.5.2 Galuega Fa’atino/Au’aunaga 3.2 Ia una’ia le fa’aaogāina o Fa’amaumauga 

Teumaluina ma faletusi o le Mālō (Vaega o Measina, Fa’amaumauga & Faletusi o le 

Mālō) 

O le Galuega fa’atino/Au’aunaga lenei o lo’o aofia uma ai vaega e fa’asino i Measina a le 

Atunu’u ma le fa’afoega o Fa’amaumauga, o lo’o iai ā’oa’oga ma polokalame fa’alauiloa, ma 

taumafaiga e fa’aaogā iai faiga fa’atekonolosi. O le Galuega fa’atino/Au’aunaga e fa’apena foi 

ona aofia ai faletusi o le Mālō ma lo latou taumafaiga e fa’asaoina ma fa’atūlaga le teuina o 

tusi, ma isi meafaitino lomia ma fa’amaumauga uma e tu’uina atu ma avanoa i le atunu’u. Ina 

ia fesoasoani ai i le fa’asaoina ma le fa’alauiloaina o measina ma aganu’u a Sāmoa, o le a 

fa’aaogāina ta’iala fa’ata’atitia autu e tolu o Galuega Fa’atino/Au’aunaga ao fa’agasolo ai le 

vaitaimi o le Fuafuaga Autasi. 

Ta’iala Fa’ata’atitia  

3.2.1 Ia fa’amālosia le si’omaga tau le aoina mai, fa’asaoina ma le fa’agasologa o le 

fa’atūlagaga o le fa’avasegaina o tusi e aofia ai faiga fa’atekonolosi 

Ia fa’atautaia asiasiga e mata’itū ai lenei tūlaga ia fa’alua i le tausaga fa’aletupe e tasi i 

Matāgaluega ma fa’alapotopotoga a le mālō ina ia fa’amālosia ai fa’atinoga patino i le 

teumaluina o fa’amaumauga. O le a auili’ilina lisi o tusi o le a tu’uina atu ina ia mautinoa ai ua 

fa’amalieina mana’oga fa’ata’atitia patino i fa’amaumauga, ao lumanai ai le tu’uina atu i faletusi 

e teumalu ai measina a le atunu’u. O meafaitino ma’ale’ale mai faletusi o teumalu ai 

fa’amaumauga o le a fa’ailogofieina ma fa’aliliuina e ala i faiga fa’atekonolosi ina ia mautinoa 

ai ua fa’amaonia le tūlaga aupito mana’omia ma lelei fa’afoe, ao lumanai ai le ave’eseina atu 

i isi nofoaga mo le teuina. O le a saunia se fa’atonufolau ma se faiga fa’avae mo faletusi a le 

Mālō fa’atasi ai ma ni taumafaiga ina ia fa’asaoina ma fa’aaogā ai faiga fa’atekonolosi e 

aputiputi ma fa’asao ai lomiga tuai e seāseā ona toe maua e aofia ai nusipepa e lautetele atu 

ma u’umi. 

3.2.2 Tu’uina atu le avanoa ma lagolago i tagata o lo’o fa’aaogāina ina ia iloagofie ai ma 

maua puna’oa o mana’omia 

O lenei ta’iala fa’ata’atia o le a fa’aleleia ai ma tu’uina atu le avanoa i le mamalu o le atunu’u 

ma tagata o faia a latou saili’iliga i fa’amaumauga ua teumaluina aemaise tusi i le faletusi. O 

le a si’itia foi le tūlaga o avanoa tu’uina atu e ala i le fesoasoani tau tomai a le aufaigaluega i 

tagata asiasi uma, fa’atūlagaga fa’ata’atitia lelei fa’aonaponei o le teuina o tusi ma 

fa’amaumauga, ma le fa’aleleia atili o masini e su’eina ai i le nofoaga autu o fa’amaumauga 

fa’atekonolosi, ina ia mautinoa le vave, sa’o ato’atoa le mauaina o fa’amaumauga e aofia ai 

avanoa tau saili’iliga i luga o le initaneti. 

3.2.3 Ia faia fa’alauiloa e uiga i le avanoa ai o fa’amaumauga ma puna’oa tau saili’iliga 

fa’atasi ai ma le tāua o le lelei ona teumaluina o fa’amaumauga 

E anoano’ai taumafaiga o le a fa’atinoina ia fa’alauiloa ai fa’amaumauga ma measina aemaise 

meatōtino o le Vavau ua Teumaluina i faletusi ma potu tusi, e aofia ai luga o upega tafailagi 

tau fa’asalalauga, Aso fa’amanatu o Measina Fa’avaomālō ma fa’alauiloa e ala i polokalame 

ma a’oa’oga fa’amasani. E mafai foi ona faia fa’atinoga e si’itia ai tomai ma agava’a e fitoitonu 

ma Matāgaluega a le Mālō, vaega tuma’oti ma faiā’oga ma pūleā’oga, e uiga i le lelei ona 

teumaluina o fa’amaumauga ma le fa’aaogāina o fa’atūlagaga fa’atekonolosi mo 

fa’amaumauga ma tusi o Potu Tusi. 

O le taunu’uga fa’aiu o le lelei fa’atino o nei ta’iala fa’ata’atitia o le a fua fa’atatauina e ala i le 

fa’ailoilo 3.2 o Taunu’uga mo’omia/Tūlaga fa’amanuiaina o le Matāgaluega – Aofa’i o tagata 

na tūlaga ese le fa’aaogāina ma avanoa i puna’oa: i) Measina a le Atunu’u, ii) Potu Tusi o le 

Mālō. 

3.5.3 Galuega Fa’atino/Au’aunaga 3.3 Ia una’ia le auai ma le fa’aaogāina o le Gagana 

Sāmoa (Komisi o le Gagana Sāmoa) 

O le Galuega Fa’atino/Au’aunaga lenei o lo’o aofia ai le fa’agāoioiga o le Komisi o le Gagana 

Sāmoa ma lona sao i le fa’asaoina ma le fa’alauiloaina o le Gagana Sāmoa i totonu o ā’oga 

ma luga atu. E tolu ta’iala fa’ata’atitia autū o le a fa’aaogāina ao fa’agasolo ai le vaitaimi o 

lenei Fuafuaga Autasi. 

Ta’iala Fa’ata’atitia 

3.3.1 Ia fa’amālosia le fa’amaopoopoina ma le tu’ufa’atasia o saili’iliga ma saunia lelei 

faiga fa’avae 

O le aputipuitiina ma le fa’alauiloina o le gagana Sāmoa, o le a lagolago mālosi e ala i le saunia 

ma le fa’atinoga o ni faiga fa’avae se lua; o le tasi o Tūlaga Fa’ata’atitia o le Gagana ma le isi, 

o le Una’ia o lona fa’aaogāina. O nei faiga fa’avae ma le latou fa’aaogāina o le a ta’iala e ni 

saili’iliga tau su’esu’ega ma fesoasoani ai e si’itia le tomai ma agava’a o le aufaigaluega e ala 

i le galulue fa’apā’aga ma fa’aleleia le galulue fa’atasi ma fa’alapotopotoga i atunu’u i fafo, 

aemaise o fa’alapotopotoga a ana pā’aga tōtino. 

3.3.2 Ia malupuipuia ma aputiputi le fa’aā’ogaina o le Gagana Sāmoa i totonu o ā’oga 

ma le atunu’u lautele 

O le a malupuipuia ma aputiputi le fa’aaogāina o le gagana Sāmoa i totonu o ā’oga ma le 

olaga o aso uma e ala i le lava saunia o puna’oa ma meafaitino e patino i le gagana. Ua 

fa’apea foi ona fa’agasolo ma fa’atino galuega fa’aliliu’upu ma fa’amaonia lona tūlaga aupito 

lelei ma mana’omia. O le a saunia ma tu’uina atu puna’oa o le gagana tai tausaga, 

fa’atalatalanoa ma pā’aga tōtino e fa’asino i le avanoa ai ma le tu’uina atu mo le fa’aaogāina 

o puna’oa tau le gagana ftg. Tusi Ta’iala o le Gagana Sāmoa. E le gata foi i lena, o le a 

fa’atautaia fa’atalatalanoaga ma lala so’oupu o lo’o nafa ma fa’atinoga tau ā’oa’oga e uiga i le 

tu’uina i totonu ma aofia ai le gagana Sāmoa i le silapasi, ina ia avea ma se tasi o matā’upu 

fa’avae e fua fa’atatau iai le pasi ma ulufale atu i polokalame amata o le tausaga muamua i le 

Iunivesite Aoao o Sāmoa, fa’apea foi ma le agava’a ai o tamaiti ā’oga mo sikolasipi. 

3.3.3 Ia una’ia ma tu’uina atu polokalame fa’alauiloa ina ia mafai ona o’o atu i ā’oga uma 

ma le atunu’u lautele 

 O le una’ia ma le fa’atautaia ai o polokalame fa’alauiloa o le Gagana Sāmoa i ā’oga ma le 

atunu’u lautele, o le a tatau ona fa’atino i se faiga fa’aauau pea. Peita’i ane, o le a avea lea 

Vaiaso o le Gagana Sāmoa ma vaiaso e tūlaga ese ma avea ma se tasi o fa’ailo tāua 

fa’aletausaga. Mo le fa’atinoga o lenei fa’alauiloa, o le a saunia ma tu’uina atu i ā’oga ma le 

atunu’u lautele puna’oa tau gagana. O le a fa’apea foi ona faia ma fa’aalia i luga o le televise 

le fa’agasologa o lenei vaiaso fa’amanatuina ina ia fa’aosofia ai tagata lautele ma atili fiafia ai 

e lagolagoina lenei polokalame tāua. O le a vala’auina foi ā’oga ina ia auai tu’usao i le 

fa’amanatuina o le Vaiaso o le Gagana Sāmoa, ma fa’apena foi ona una’ia i latou ina auai e 

ala i fa’atinoga e pu’eina ma fa’asalalau i luga o ala ata tau fa’asalalauga, aemaise 

fa’asalalauga tu’usao fa’atekonolosi a le Matāgaluega. O le galulue felagolagomai ai ma isi 

pā’aga tōtino, o le a aofia ai nisi Vaega o le Matāgaluega o Ā’oga, Matāgaluega o Tinā ma 

Tamaita’i, aemaise fa’alapotopotoga o tupulaga talavou. 

O le taunu’uga fa’aiu o le lelei fa’atino ai o ta’iala fa’avae nei o le Fuafuaga Autasi 2025/26-

2027/28 o le a fua fa’atatauina e ala i le fa’ailoilo 3.3 o Taunu’uga mo’omia/Tūlaga 

fa’amanuiaina o le Matāgaluega – Aofa’i o ā’oga na auai ma fa’alauiloa le Vaiaso o le Gagana 

Sāmoa. 

Ta’iala Fa’ata’atia o le Fuafuaga a le Vaega Ma’oti o A’oa’oga (ESP) e feso’ota’i iai: Fa’atino 

le faatonufolau o faiga fa’avae o le Aganu’u i Ā’oa’oga ma le Fa’atonufolau o le Gagana 

Sāmoa. 

3.6 Taunu’uga Mo’omia/Tūlaga Fa’amanuiaina 4 O se Matāgaluega e lava 

tapena ma ato’atoa lelei le Fa’atinoga o Galuega 

Taunu’uga mo’omia/Tūlaga fa’amanuiaina 4 o le Matāgaluega – O se Matāgaluega e lava 

tapena ma ato’atoa lelei le fa’atinoga o ana galuega. O ana matāti’a ua ausia o le a lagolagoina 

mālosi uma ai le fa’agāoioiga o le Matāgaluega, ma fa’apea ona fai ma sao i le ausia ai o isi 

Taunu’uga mo’omia/Tūlaga fa’amanuiaina o le Matāgaluega e fa’aopoopo atu i Taunu’uga 

Mo’omia o le Vaega Ma’oti o A’oa’oga – O se vaega o a’oa’oga e ato’atoa ana fa’atinoga, ma 

vave ona fetu’unai ana galuega. O Galuega Fa’atino/Au’aunaga lagolago nei: i) Vaega e 

Tuufa’atasia Matā’upu Tau A’oa’oga; ii) Tupe ma le Pulega o Tupe; iii) Fa’amatalaga ma 

Feso’ota’iga Fa’atekonolosi ma Fa’asalalauga; iv) Ofisa o le Ofisa Sili o Pulega; ma le v) Faiga 

Fa’avae, Fuafuaga ma Su’esu’ega. O Galuega Fa’atino/Au’aunaga uma nei o le latou 

matāfaioi moni o le fa’agasologa lelei o galuega ma lagolagosua ina ia ausia isi Taunu’uga 

mo’omia/Tūlaga fa’amanuiaina o le Matāgaluega i le Fuafuaga Autasi. I le fa’amautinoa ai o 

le lelei fa’atino o au’aunaga a le Matāgaluega i lona fa’agasologa i taimi e tulai mai ai 

fa’alavelave matūia, galuega a’o lumanai ai, a’o fa’agasolo ma le tuanai ai o so’o se 

fa’alavelave matūia, o le a ta’ialaina e le Fuafuaga o Au’aunaga Fa’aauau pea & Tali atu i taimi 

o Fa’alavelave Tutupu Fa’afuasei 2017. 

3.6.1 Galuega Fa’atino/Au’aunaga 4.1 Ia si’itia fa’aiuga fai e fa’avae i luga o 

fa’amaumauga mautinoa i totonu o le Vaega Ma’oti o Ā’oga (Vaega e Tu’ufa’atasia 

Matā’upu Tau A’oa’oga) 

O le Galuega Fa’atino/Au’aunaga lenei e aofia ai le aotelega o le Tu’ufa’atasiga o Matā’upu 

Tau A’oa’oga e aofia ai fuafuaga, su’esu’ega ma faiga fa’avae, lipoti, feso’ota’iga ma le 

fa’atupeina ma oloa tau puna’oa fa’atau mai. I le fa’agasolo ai o le vaitaimi o le Fuafuaga 

Autasi, o le a fa’aaogāina i Galuega Fa’atino/Au’aunaga ta’iala fa’ata’atitia autū e lua, o le tasi 

o sini tulimata’i maualuga o nei ta’iala fa’ata’atitia o le fa’afaigofieina ma lagolago mālosi ia 

una’ia ma lautele atu le tūlaga auai ai o pā’aga tōtino i totonu o le Vaega Ma’oti o A’oa’oga. 

Ta’iala Fa’ata’atitia 

4.1.1 Mataitūina ma iloiloga masani ina ia mālamalama lelei ai fuafuaga ma fa’aiuga fai 

E ao ona mataitūina lelei fa’atinoga o fuafuaga tau galuega a le Vaega Ma’oti o a’oa’oga ma 

lipoti atu i se faiga tai kuata i le Vaega Galulue o Ā’oga ma le Komiti Faufautua o le Vaega 

Ma’oti o A’oa’oga. O iloiloga manino tai tausaga o le a aofia ai Lipoti o Iloiloga Fa’aletausaga 

peita’i e fa’apena foi ma iloiloga fa’aletausaga ma lipoti tu’ulata mai o le Fa’atonufolau o Tupe 

Fa’aalu Tai Kuata, Fa’atonufolau o le Mata’itūina ma Iloiloga ma le Tūlaga Tau A’oa’oina, 

aemaise le Fuafuaga o le Fa’afoega o Tūlaga Lamatia. O le a mata’itūina foi i se faiga māsani 

ma tu’ufa’atasia Ta’iala Fa’ata’atitia o Su’esu’ega Tau A’oa’oga ma so’o se fa’atinoga e tusa ai 

ma Fesoasoani tau Tomai Fa’apitoa tau saili’iliga. O gāoioiga tau le mata’itūina ma lipoti atu o 

le a fa’aā’ogaina ina ia lelei fa’agāoioi ai le saunia ma le fa’amaoniga o fuafuaga tau galuega 

ma tala o tupe fa’aletausaga a le Vaega Ma’oti o A’oa’oga. 

4.1.2 Ia fa’afaigofie ona tu’ufa’atasia lelei le vaega ma’oti ma tatala le avanoa e auai 

pā’aga tōtino 

E matuā tāua le fa’afaigofieina o le tu’ufa’atasia lelei o le Vaega Ma’oti o A’oa’oga e ala i lana 

Komiti Faufautua, Vaega Galulue ma le Komiti Patino i vaega ta’itasi (Reference Group) ma 

ona soā komiti. O le a fa’apea foi ona fa’amaopoopo fonotaga ta’i tausaga a le Vaega Galulue 

o Ā’oga ma tu’uina atu i fonotaga tai kuata a le Komiti Faufautua o le Vaega Ma’oti o A’oa’oga. 

O le a logoina foi Komiti Patino i vaega ta’itasi (Reference Group) & Taitaifono o soa komiti e 

uiga i fa’aiuga fai a le Komiti Faufautua fa’atasi ai ma gāoioiga ua iai le maliega e fa’atino. O 

le a fa’afaigofie foi ma tatala le avanoa e auai pā’aga tōtino e ala i le Lipoti o Iloiloga 

Fa’aletausaga a le Vaega Ma’oti o A’oa’oga, fa’atasi ai fa’agasologa e feso’ota’i iai e aofia ai 

se fa’atalatalanoaga ma pā’aga tōtino lautele ftg.  lala so’oupu o le Vaega Ma’oti o A’oa’oga o 

lo’o fa’atinoina, faiā’oga ma faufautua lagolago o ā’oga, pā’aga tau atina’e, ina ia avanoa ai i 

latou e fa’atalanoa ma tu’uina mai manatu fa’aalia e uiga i lipoti. 

O taunu’uga fa’aiu o le lelei fa’atino o ta’iala fa’ata’atitia nei o le Fuafuaga Autasi 2025/26-

2027/28 o le a fua fa’atatauina e ala i le fa’ailoilo 4.1 o Taunu’uga mo’omia/Tūlaga 

fa’amanuiaina o le Matāgaluega – Aofa’iga o fa’aiuga na faia e fa’alapotopotoga tau Pūlega e 

fa’avae i luga o lipoti na fa’ata’atitia. 

Ta’iala Fa’ata’atia o le Fuafuaga a le Vaega Ma’oti o A’oa’oga (ESP) e feso’ota’i iai: 

Fa’amaopoopo le fa’atūlagaina o faiga fa’avae tau a’oa’oga ma le pūlega o le vaega. 

3.6.2 Galuega Fa’atino/Au’aunaga 4.2 Ia si’itia le tūlaga o le fuafuaga lelei o tupe ma 

le lona fa’aaogāina (Vaega o Tupe & Pūlega o Tupe) 

O Galuega Fa’atino/Au’aunaga a le Vaega o Tupe ma le Pūlega o Tupe o lo’o fa’ailoa ai 

galuega tauave autū a le Matāgaluega e aofia ai, ae peita’i e le fa’atapula’aina i le:  Fa’atauina 

mai o oloa ma puna’oa, sauniga o tala o tupe, fa’afoega o fa’amaumauga, ta’avale ma 

femalagaiga, fa’afoega ma le tausiga o aseta, au’aunaga fa’a lomitūsi ma totogi o tagata 

faigaluega o le Matāgaluega ma faiā’oga o ā’oga a le Mālō. E matuā tāua tele le lelei fa’atino 

o nei galuega tauave mo le fa’agasologa lelei o matāfaioi ma galuega a vaega ta’itasi o ā’oga, 

aemaise foi le Matāgaluega aoao tetele. O le Vaega o Tupe o lo’o latou tauaveina se matāfaioi 

taua tele e feso’ota’i tonu ma fuafuaga tau vaega ma sauniga o tala o tupe, ma e fa’apena foi 

ona a’afia tonu ai le fa’aaogāina o tupe e ala i taualumaga auili’ili lelei o fa’atau fa’atasi ai ma 

tupe totogi.  E le gata foi i lea, o le lelei saunia o totogi o le aufaigaluega ma au’aunaga tau 

lomitūsi e mafai ona fesoasoani tele i le fa’agāoioiga atoa o fa’amatalaga tau tupe a’o isi vaega 

laiti o le Galuega Fa’atino/Au’aunaga, o le a lagolago mālosi i galuega tauave aoao a vaega 

ta’itasi. 

O se Matāgaluega lava tapena ma lelei ato’atoa le fa’atinoga o galuega o se matāgaluega e 

lea e mafai ma talafeagai lelei ana fuafuaga fa’ata’atitia e ogatasi ma ana tala o tupe, aemaise 

ai le saunia ma fa’atino tala o tupe manino lelei ma fuafuaina tatau. 

Ta’iala Fa’ata’atitia 

4.2.1 Ia Mautinoa le lava tapena ma lelei ato’atoa o faiga fa’atekonolosi o lo’o fa’agāoioi 

ai tala o tupe ma le fa’agasologa 

O lenei ta’iala fa’ata’atia o le a fa’amālamalama ai le fa’afoega o tupe ma le fa’agaoioiga i 

totonu o le Matāgaluega atoa, e amata mai i vaega o au’aunaga lagolago e ala i le saunia ai 

o tala o tupe moni fa’aletausaga. O le a aofia ai foi ma fa’atauga ma fa’agasologa o tupe totogi 

ina ia ogatasi ma tūlaga fa’ata’atitia ma taualumaga a le Mālō. O le taualumaga aupito sili ona 

tele ma tāua atu tau tupe, o le fa’afoega sagatonu ma sa’o ato’atoa o totogi o le aufaigaluega 

i taimi e tatau ai, e aofia ai totogi o faiā’oga uma a le Mālō. 

4.2.2 Ia fa’atautaia fa’afoega manino ma gafataulimaina o aseta 

O lenei ta’iala fa’ata’atia o lo’o aofia ai aseta a le Matāgaluega ma ā’oga ta’itasi, i le fa’amauina 

manino ma auili’ili o aseta e aofia ai le faia o asiasiga e fa’amaonia ai.  O le a fa’amautūina foi 

inisiua gafataulimaina mo aseta ua fa’ailoagofieina. O lenei foi ta’iala fa’ata’atia o lo’o fa’apea 

foi ona aofia ai le tūlaga taua tele o le tausiga ma le va’ava’aiga o aseta a le Matāgaluega ftg. 

malupuipuia, fa’amamaina ma fa’aleleia ina ia mautinoa e umi se vaitaimi e fa’aā’ogaina ai ma 

lelei ato’atoa. 

4.2.3 Ia tu’uina atu au’aunaga lagolago taua i taimi e tatau ai ma talafeagai ma tupe maua 

O le tu’uina atu o au’aunaga lagolago tāua o le a aofia ai le lomitūsi, fa’afoega o 

fa’amaumauga, ta’avale mo femalagaiga ma meli e feavea’i i totonu o le Matāgaluega. O ia 

au’aunaga o le a fa’aauau pea ona tu’uina atu ao fa’agasolo le vaitaimi o le Fufauaga Autasi, 

ma o le a una’ia foi le fa’aleleia o lea tūlaga i taimi e tatau ai ma talafeagai lelei ma tupe maua. 

O lenei itū o le a mana’omia ai le lelei fuafuaina fa’atasi ai ma maliega ua maea ona faia ma 

Vaega talafeagai o le Matāgaluega, ao lumanai ai aso e tatau ona uma ai, ma o le a fa’apea 

foi ona silasila mamao ina ia fōi’a le tuai ona fa’atino fa’atasi ma tupe alu fa’aopoopo e mafua 

mai ftg. o itūāiga pepa o fa’aaogāina ma le utiuti o aveta’avale. 

O le taunu’uga fa’aiu o le lelei fa’atino o ta’iala fa’ata’atitia o le Fuafuaga Autasi 2025/26-

2027/28 o le a fua fa’atatauina e ala i le fa’ailoilo 4.2 o Taunu’uga mo’omia/Tūlaga 

fa’amanuiaina o le Matāgaluega– Pasene o Vaega/Galuega Fa’atino fa’atasi ai ma le 

fa’aaogāina o tala o tupe fa’aletausaga a iti’iti mai e 95%. 

Ta’iala Fa’ata’atia o le Fuafuaga a le Vaega Ma’oti o A’oa’oga (ESP) e feso’ota’i iai: 

Fa’amālosia le tu’uina atu o tala o tupe ma le fa’aleleia o taunu’uga o le vaega o ā’oa’oga. 

3.6.3 Galuega Fa’atino/Au’aunaga 4.3 Ia una’ia le feso’ota’i lelei ma le fa’aaogāina o 

Fa’amatalaga ma Feso’ota’iga Fa’atekonolosi ma Fa’asalalauga i totonu o le 

Matāgaluega (Fa’amatalaga ma Feso’ota’iga Fa’atekonolosi & Fa’asalalauga) 

O le Galuega Fa’atino/Au’aunaga lenei o lo’o lagolagoina le fa’agāoioiga lelei ma ato’atoa o 

Fa’amatalaga ma Feso’ota’iga Fa’atekonolosi ma Fa’asalalauga i luga o upega tafailagi i 

totonu o le Matāgaluega atoa, ma o le sao tu’usao i a’oa’oga a le Galuega Fa’atino/Au’aunaga 

lenei o lo’o fa’ailoa i lalo o le Taunu’uga mo’omia 1 a le Matāgaluega. O lenei Galuega 

Fa’atino/Au’aunaga o lo’o lagolago mālosi ma fesoasoani I le fa’aā’oga tatau o Fa’amatalaga 

ma Feso’ota’iga Fa’atekonolosi e ala i ana polokalame ese’ese, tapena lelei o masini ma le 

atia’eina o tomai ma agava’a ma lagolago. O se tasi o vaega totonugalemū o lenei galuega 

ao fa’agasolo ai le vaitaimi o le Fuafuaga Autasi, o le saunia ma fa’atino o se faiga 

fa’atekonolosi fou mo le Fa’afoega o Fa’amatalaga i totonu o Ā’oga (SEMIS), e fa’avae i luga 

o le Polokalame fa’akomepiuta o le PACsim, ma o lenei polokalame o le a aofia ai le saunia o 

modules fou ma le tuufa’atasiga o fa’amatalaga fa’atekonolosi o lo’o fa’afoe ma iai i le taimi 

nei. O le Vaega o Fa’asalalauga o le Galuega Fa’atino/Au’aunaga lenei o lo’o taulai lana galue 

i le fa’ailoaina atu o feau momoli ma fa’asalalauga autū a le Matāgaluega i le atunu’u lautele, 

matua ma faiā’oga e ala i le tu’ufa’atasia ai o mea o aofia ai i nei fa’asalalauga ftg. ata vito 

fa’alauiloa. I le fa’atautai lelei ai o ana matafaioi mo le manuia o le Matāgaluega atoa, o le a 

fa’aaogāina e le Galuega Faitino/Au’aunaga ta’iala fa’ata’atitia lautele e tolu. 

Ta’iala Fa’ata’atitia 

4.3.1 Ia si’itia ma fa’aleleia galuega ese’ese ma le fa’aaogāina o Fa’amatalaga ma 

Feso’ota’iga Fa’atekonolosi, e aofia ai polokalame fou ma masini fa’aonaponei 

O le a fa’aleleia ma fa’atumauina galuega ese’ese a le Vaega o Fa’amatalaga ma Feso’ota’iga 

Fa’atekonolosi a le Matāgaluega, e aofia ai so’otaga fefa’asoa’ai i luga o upegatafailagi, masini 

ma polokalame fa’akomepiuta, ina ia mautinoa ai le fa’aauau pea ona lelei ato’atoa ma mafai 

ona fa’aā’ogaina. O le a fa’apena foi ona si’itia tomai o tagata faigaluega o le Matāgaluega e 

uiga i polokalame ma masini e talafeagai ma a latou galuega fa’atinoina ia mautinoa le tūlaga 

maualuga o le va’aiga ma le tausia lelei, ma le fua fa’atatauina o le aogā o galuega ma masini 

tau fa’amatalaga ma feso’ota’iga fa’atekonolosi.  O le a mataitūina foi le lagolagosua i isi Vaega 

o le Matāgaluega ma le fa’aā’ogaina e avea ma i latou e agava’a tūlaga maualuga atu i tomai 

fa’akomepiuta, ma ē o lo’o fa’alauiloaina puna’oa tau fa’amatalaga ma feso’ota’iga 

fa’atekonolosi i totonu o ā’oga. 

4.3.2 Ia saunia polokalame e fa’afoe ma tagofia ai fa’amatalaga fa’atekonolosi ua 

fa’amauina e aofia ai faiga e laugatasia ai polokalame o iai nei 

E fa’aauau pea le atiaeina o le SEMIS e fa’aaogāina ai le PACsim i polokalame tau a’oa’oga 

a Sāmoa. O le vaega fa’atūlaga o le polokalame e ao ona saunia muamua o le faitau aofa’i o 

ā’oga ma tamaiti ā’oga, aemaise tamaiti ua fa’amauina o latou igoa ma e tāua tele le aofia ai 

o pā’aga tōtino ese’ese mo le fa’atinoga ma le fa’amaoniga. O le a tuufa’atasia le polokalame 

ua maea ona iai mo le fa’afoega o iloiloga, fa’afoega o faiā’oga i ā’oga, ma le fa’amauina o 

suafa o faiā’oga i totonu o le polokalame fa’atekonolosi fou e ta’ua o le SEMIS. 

4.3.3 Ia feso’ota’i atu ma auai fa’atasi ma pā’aga tōtino e ala i fa’asalalauga i luga o ala 

ata o upega tafailagi i agafeso’ota’i ma tu ma aganu’u 

O lenei ta’iala fa’ata’atia o le a lagolagosua mālosi i le aoina mai o fa’amatalaga 

fa’amaumauina a le Matāgaluega ma una’ia ma fa’alauiloa i fa’asalalauga taua e ala i 

polokalame i upega tafailagi, o agafeso’ota’i ma tu ma aganu’u ftg. o le televise ma le leitiō. O 

le a fesuisui’ai i latou o le a tulimataia le fa’aaogāina e fuafua i a’oa’oga o le a aofia ai peita’i, 

e avanoa ma aofia ai foi tagata lautele, matua ma nu’u ma afio’aga, faiā’oga ma tamaiti ā’oga, 

fa’atasi ai ma matā’upu fa’atalanoaina, o lea fesuisui’ai i se tūlaga lautele ftg. o ā’oga o le 

matāfaioi a tagata uma, o le matāfaioi a mātua, pitola’au a isi lala so’oupu a le Mālō, ma le 

taua o a’oa’oga amata ma isi. O le a faia foi fuafuaga ina ia si’itia ai le tūlaga aupito lelei ma 

mana’omia o matā’upu o le a aofia ai i fa’asalalauga tau a’oa’oga e ala i faiga fa’atekonolosi, 

i le galulue so’oso’otauau fa’atasi ai ma isi Vaega o le Matāgaluega, ma amanaia le auai ma 

le lagolago maualuga a tatou pā’aga tōtino i se faiga aupito tauleleia ma lelei, ina ia si’itia 

maualuga ai ma fa’alauiloa taumafaiga sogasogā lelei a le Matāgaluega. 

O le taunu’uga fa’aiu o le lelei fa’atino o ta’iala fa’ata’atitia nei o le Fuafuaga Autasi 2025/26-

2027/28, o le a fua fa’atatauina e ala i le fa’ailoilo 4.3 o Taunu’uga mo’omia/Tūlaga 

fa’amanuiaina o le Matāgaluega – Pasene o Vaega ua fa’amalieina i le lagolago a le Vaega o 

le ICT. 

Ta’iala Fa’ata’atia o le Fuafuaga a le Vaega Ma’oti o A’oa’oga (ESP) e fesoota’i iai: 

Fa’amālosia le silafia lautele e ala i feso’ota’iga, fa’asalalauga, ma isi galuega fa’atino mo le 

silafia lautele. 

3.6.4 Galuega Fa’atino/Au’aunaga 4.4 Ia lelei ona fa’afoe ma fa’aiti’itia tūlaga e 

lamatia ai galuega fa’atino a le Matāgaluega (Ofisa o le Ofisa Sili o Pūlega) 

O le Galuega Fa’atino/Au’aunaga lenei e aofia ai Puna’oa Tau Tagata Faigaluega (mai le 

Matāgaluega e o’o atu i ā’oga), Su’etusi, Loia fa’aletulāfono, au’aunaga i le Minisita ma le 

pūlega o le One Government Grant (OGG). O le Vaega o le OGG o lo’o iai nei i lalo o le Ofisa 

o le Ofisa Sili i luga o se faiga le tumau, e mata’itūina lelei ai le pūleaina e ala i le galulue 

fa’atasi ai ma ā’oga, ma una’ia le tausisia o faiga fa’avae a le Mālō o Sāmoa, fa’atasi ai ma 

ana Tulāfono fa’atonutonu e tusa ai ma le fa’aaogāina o tupe a le Mālō. O le fuafuaga mo se 

vaitaimi umi o le toe fa’ase’e ma soloai atu le pūlega ma le fa’afoega o le OGG i le Vaega o 

Tupe ma le Pūlega i totonu o le 3 tausaga o le Fuafuaga Autasi.  Ao fa’agasolo ai le vaitaimi 

o le Fuafuaga Autasi, o le a fa’aaogāina e le Ofisa o le Ofisa Sili o Pūlega ni ta’iala fa’ata’atitia 

tāua se tolu. 

Ta’iala Fa’ata’atitia 

4.4.1 Fa’afoega lelei ato’atoa o puna’oa tau a’oa’oga 

O Puna’oa Tau Tagata faigaluega i lona fa’auigaina i le lava ma iai tomai ma agava’a i tagata 

faigaluega, o le itū lena e tasi e aupito sili ona taua mo le manuia ma le uluola o le 

Matāgaluega. I le totonugalemū, o le a mata’itū ma le toto’a lenei puna’oa e ala i iloiloga ma 

auili’iliga o fa’atinoga o galuega, o le a iloagofie ai foi lape o le au’aunaga ma fa’ailoaina atu e 

ala i fuafuaga e atia’eina ai tomai ma agava’a o tagata faigaluega ta’ito’atasi. I le lotoifale o 

a’oa’oga, o le a lagolagoina puna’oa tau tagata faigaluega e ala i le fa’atumuina o avanoa 

fa’asalalau i taimi e tatau ai ma mata’itūina ma una’ia le tūlaga maualuga po’o tomai e aofia 

ai le auai ma galulue i taimi fa’atūlagaina māsani.  O le a fa’apena foi i le lelei fa’afoeina o le 

OGG i ā’oga uma e ala i le fa’amaumauina o aseta, su’eina o oloa ma puna’oa na fa’atauina 

fa’atasi ai ma lipoti masāni e tu’uina atu ma su’ega fa’afuase’i fa’avaitaimi o tupe ma aseta. 

4.4.2 Ia una’ia tūlaga tausisia i le Matāgaluega ma ā’oga uma 

O le a una’ia le tūlaga tausisia i se auala saunia lelei ao lei tulai mai e fa’avae i luga o le 

taulaiga o iloiloga o itū lamatia ia o le a limataitaina ai le su’eina o tusi.  O le a fa’apenā foi le 

lelei o feso’ota’iga ma su’ega tulitūliloa a le Vaega o Su’etusi, Puna’oa Tau Tagata Faigaluega 

ma le vaega a le Loia, fa’atasi ai ma Vaega uma o le Matāgaluega, ina ia fesoasoani mālosi 

ma puipui tūlaga o le lē tausisia e alia’e mai i so’o se vaega o le Matāgaluega.  O galuega a 

le Vaega o Su’etusi o le a ato’atoa e ala i su’ega fa’afuase’i fa’avaitaimi ina ia fa’amālosia ai 

ma una’ia le tūlaga tausisia o Tulāfono ma ta’iala a le Matāgaluega fa’atasi ai ma le pūlega 

fa’alotoifale. O saili’iliga ma su’ega fa’afuase’i fa’avaitaimi a le su’etusi o le a maua ai fautuaga 

e ao ona fa’ailoa atu i le pūlega Tutotonu ina ia fa’aleleia ai ona fa’atino galuega fa’atasi ai ma 

le talafeagai ma tupe o maua, ma fa’apenā foi i lea lava taimi ona malupuipuia ai Aseta ma 

Tupe a le Mālō o lo’o i lalo o le pulega a le Matāgaluega, ma fa’aleleia ma si’itia maualuga ai 

le tausisia o faiga fa’avae, fuafuaga ma taualumaga o galuega a le Matāgaluega. 

4.4.3 Ia fa’atūlaga e tusa ai ma ta’iala le Fa’atonufolau Fa’aletulāfono a le Matāgaluega 

O le a fa’atūlaga e tusa ai ma ta’iala le fa’atonufolau fa’aletulāfono a le Matāgaluega ina ia 

mafai ai ona fa’agasolo ese ma faiga le tumau, ma ia fa’amautinoa le sili atu ona ōgatasi lelei 

ma manino lona fa’aaogāina. O le a fa’alautele atu le tūlaga gafataulimaina o le Vaega o le 

loia aemaise ai foi o le una’ia ma fa’aaogāina isi Vaega ia mautinoa ai ua mālamlama ma 

silafia e pā’aga tōtino o latou noataga fa’aletulāfono. O le a fa’apea foi ona fa’aleleia 

feso’ota’iga ma ā’oga ma komiti ā’oga e ala i le galulue fa’atasi ma faufautua lagolago o ā’oga 

ina ia mautinoa le silafia uma e tagata o auai a latou matāfaioi manino ma le fa’agasologa. 

O le taunu’uga fa’aiu o le lelei fa’atino o ta’iala fa’ata’atitia nei o le Fuafuaga Autasi 2025/26-

2027/28 o le a fua fa’atatauina e ala i le fa’ailoilo 4.4 o Taunu’uga mo’omia/Au’aunaga o le 

Matāgaluega – Pasene o Vaega e maualuga atu le lamatia i taulaiga o iloiloga o tūlaga lamatia 

ua fa’aiti’itia i le tūlaga masani po’o le maualalo atu foi. 

Ta’iala Fa’ata’atia o le Fuafuaga a le Vaega Ma’oti o A’oa’oga (ESP) e feso’ota’i iai: Ia atia’eina 

agava’a fa’ata’ita’i ma tau pūlega ma fa’aauau ai pea i totonu o le Vaega Ma’oti o Ā’oga. 

3.6.5 Galuega Fa’atino/Au’aunaga 4.5 Ia una’ia tūlaga lelei mo faiga fa’avae ma 

su’ese’uga e fa’avae i fuafuaga maumaututu (Vaega o Faiga Fa’avae, Fuafuaga 

& Su’esu’ega)  

O le Galuega Fa’atino/Au’aunaga lenei o lo’o aofia ai le saunia o faiga fa’avae ma le 

mataitūina, tuuina atu o lipoti tai kuata ma lipoti fa’aletausaga a le Matāgaluega ma pepa 

aloaia tau fuafuaga, ma le fa’atautaiga o le tuufa’atasiga o su’esu’ega. O lo’o aofia ai foi le fua 

fa’atatau tele o fa’amaumauga aoina mai ma taumafaiga mo le fa’asalauina atu ftg. faitau 

aofa’i o ā’oga. I le fa’agasolo ai o le vaitaimi o lenei Fuafuaga Autasi, o le a fa’aaogāina e le 

Galuega Fa’atino/Au’aunaga ni ta’iala fa’ata’atitia autu se tolu, o le a fa’aleleia ai le tūlaga 

aupito mana’omia o fuafuaga tau Vaega ma fa’atonutonu lelei ai ina ia ōgatasi ma fautuaga 

tau faiga fa’avae ma su’esu’ega. 

Ta’iala Fa’ata’atitia 

4.5.1 Ia fa’aleleia ma fa’afaigofie le aoina mai o fa’amatalaga fa’amaumauina ma auala e 

lipotia ai ma fa’agasologa 

O le a fa’aleleia foi auala tau fa’afoega o le aoina mai o fa’amatalaga fa’amaumauina ma 

fa’agasologa ina ia fa’afaigofie atili ai ma manino ona fa’aaogāina. O le saunia lelei foi o masini 

fou aemaise o agava’a ma tomai o le aufaigaluega e feso’ota’i iai o le a ave ai le fa’amuamua 

i fa’amatalaga fa’amaumau mana’omia nei, e fa’apitoa lava i fa’amaumauga e māsani ona 

talosagaina e tagata lautele. O fa’amatalaga fa’amaumau e pei o le Lomiga Oto’oto o 

Fa’amaumauga o le a iloiloina fa’avaitaimi ina ia mautinoa ai o lo’o talafeagai lelei ma le 

fa’amoemoe ma fa’amalieina ai mana’oga o pā’aga tōtino. O le a fa’aleleia foi le fa’atautaiga 

o Lipoti tuuina atu e ala i le fa’atūlagaina o fa’agasologa manino, e aofia ai le pitolaau 

manaomia a lipoti ta’itasi ma le fa’aaogāina ua fuafuaina ai. E fa’apena foi i fa’atūlagaga o 

lipoti ina ia tuuina atu ua na’o fa’amatalaga talafeagai lelei ma mafai ona fa’aā’ogaina, e 



 

36 
 

mautinoa ai o lo’o fa’aā’oga tatau le lelei o agava’a ma tomai o le aufaigaluega, ma fa’apea 

foi ona fa’aleleia atili ai le tūlaga manino o le tuuina atu o lipoti i taimi e tatau ai. 

4.5.2 Ia si’itia le mafai ona fa’aā’ogaina o fa’amatalaga fa’amaumau ma su’esu’ega mo 

fuafuaga ma faiuga fai 

O le a fa’aā’ogaina fa’amatalaga fa’amaumau uma e aoina mai ma auili’ili e aofia ai 

su’esu’ega, ina ia maua’a ai ma fa’amautū fuafuaga ma fa’aiuga fai. O le a fa’apea foi ona 

fa’amautuina fuafuaga e ala i le mataitūina o vaega tulimataia ma lipoti atu. E iai foi le agaga 

o le a fa’aauauina foi le tu’uina atu o lipoti ta’i kuata ma fa’aletausaga peita’i o le a sili atu ona 

fa’amamafaina le fa’aaogina o nei lipoti e fesoasoani mālosi ai i Vaega ta’itasi i a latou fa’aiuga 

fai e fa’avae i luga o fa’amatalaga molimau. O lenei itū o le a aofia ai le fa’ailoagofieina ma 

fa’amālamalama lu’itau o iai i totonu o lipoti tai kuata nei, e fa’ailoa ai i fa’atalatalanoaga o tala 

o tupe, fa’atasi ai ma le saunia o AMPs. O le fa’agasologa o fuafuaga fa’aletausaga o le a 

avea ma vaega autū lautele e atagia ai le Matāgaluega, e tusa ai ma le fa’agasologa o ana 

auili’iliga ma iloiloga, fa’atasi ai ma le faia o ana fa’aiuga e fa’avae i luga o le tūlaga 

fa’amanuiaina ma lu’itau na feagai ai i le tausaga ua mavae. 

4.5.3 Ia ōgatasi faiga fa’avae, su’esu’ega ma fa’aiuga fai 

O le a saunia faiga fa’avae ina ia feso’ota’i lelei ma le Vaega talafeagai ma fa’apenā foi ina ia 

mālamalama atili e ala i fa’atalanoaga ma tagata lautele ma totonu o le lotoifale o le 

Matāgaluega. O le a fa’aapenā foi ona tapena ma tusia fa’atonufolau e feso’ota’i iai i le 

Fuafuaga Autasi ma AMPs ma fa’apenā foi i le isi itū. O fa’aiuga mai iloiloga o faiga fa’avae, 

fa’atonufolau o faiga fa’avae o le M&E, ma fautuaga mai su’esu’ega ma saili’iliga o le a fa’ailoa 

manino ma mālamalama ai fuafuaga fa’aletausaga o Vaega talafeagai uma o le Matāgaluega. 

E le gata foi i lena, o le a saunia foi talosaga tau fuafuaga i le galulue fa’atasi ai ma isi Vaega 

ina ia mautinoa ai, o lo’o iai manatu taua tau tomai ma ia fa’amautūina o taunu’uga o nei 

su’esu’ega, o lo’o manino fa’amoemoega i tomai ma agava’a, o lona uiga, o le fa’ailoaina atu 

o fuafuaga a le Vaega lagolago mo le lumanai. O le a fa’atautaia iloiloga māsani ina ia tulitūliloa 

ai le lelei ona fa’atino o lenei fa’atūlagaga ma mautinoa ai o lo’o fa’aauau pea ona fa’amalieina 

e ala i su’esu’ega mana’oga fesuisui’ai o le Matāgaluega. 

O le fa’aiuga o taunu’uga o le lelei fa’atino o ta’iala fa’ata’atitia nei o le Fuafuaga Autasi 

2025/26-2027/28 o le a fua fa’atatauina e ala i le fa’ailoilo 4.5 o Taunu’uga mo’omia/Tūlaga 

fa’amanuiaina o le Matāgaluega – Pasene o fa’ailoilo autu tau fa’atinoga o faiga fa’avae ma 

fautuaga tau su’esu’ega ua fa’ailoa i totonu o AMP a Vaega ta’itasi. 

Ta’iala Fa’ata’atia o le Fuafuaga a le Vaega Ma’oti o A’oa’oga (ESP) e feso’ota’i iai: 

Fa’amaopopo le fa’atūlagaina o faiga fa’avae tau a’oa’oga ma le pūlega o le vaega. 

Ta’iala Fa’ata’atia o le Fuafuaga a le Vaega Ma’oti o A’oa’oga (ESP) e feso’ota’i iai: Fa’atino 

faiga ma fa’atūlagaga mo le fa’aā’ogaina o fa’amatalaga ma le fa’atūlagaina o su’esu’ega e 

lagolagoina ai taunu’uga o le vaega o a’oa’oga. 

3.7 Fa’afoega o Tūlaga Lamatia 

O tūlaga lamatia e talafeagai i le fa’atinoga lelei o le Fuafuaga Autasi ua ta’ua i le Ata Fa’asolo 

1 e fa’apea: Ua iloilo ma fua fa’atatau tūlaga lamatia i luga o se fua fa’asolo mai le 1 e o’o atu 

i le 3 e tusa ma A’afiaga (I), 1 e iti’iti ifo ona a’afiaga, 3 e tele atu. Ma le Fa’aono A’afia (L), 

1 e iti’iti ifo le ono a’afia ma le 3 e fa’aono tele atu. O itū lamatia ta’itasi e feso’ota’i ma se 

vaega o auala e foia ai ma i latou o lo’o gafa tonu ma le fa’atinoina o auala e fa’aiti’itia ai tūlaga 

lamatia. O le fuafuaga po’o le ta’iala o le fa’afoega o tūlaga lamatia o lo’o agai tonu i le 

fa’agāoioiina o galuega fa’atino a le Matāgaluega ma ōgatusa ma le ausia o fua fa’atatau i 

lenei Fuafuaga Autasi. O isi tulaga lamatia i fafo atu o fa’afoega o galuega patino a le 

Matāgaluega o lo’o aofia i totonu o fa’atinoga o le Fuafuaga a le Vaega Ma’oti o A’oa’oga. 

Ata Fa’asolo 1 Fuafuaga e Fa’afoe ai Tūlaga Lamatia 

 

Tūlaga  Lamatia 

Fua 
fa’atauina o 

tūlaga  
lamatia 

Auala e Fōia ai 
Vaega e tali 
atu i Tūlaga  

Lamatia 

I L 

Maualuga o le aofa’i o le 
aufaigaluega ua fa’amavae 

ma le utiuti o agava’a 
3 2 

Ia taumafai e una’ia faiga fa’atosina 
e si’itia ai totogi ina ia ōgatasi ma 
isi Matāgaluega a le Mālō. Ia si’itia 
ma fa’aleleia le siomaga tau 
galuega e aofia ai tūlaga tino mai, 
puna’oa ma le fa’agasologa o 
galuega. Ia fa’atautaia saili’iliga tai 
tausaga e iloa ai matā’upu o a’afia 
ai tagata faigaluega ma limataitaina 
ai le faia o fa’aiuga e fōia ai ma 
’fa’atinoga. Ia fa’ailoagofie lape tau 
tomai ina ia fa’amanino i totonu o 
iloiloga tau fa’atinoga fa’aletausaga 
fa’atasi ai ma fuafuaga tau 
a’oa’oga e feso’ota’i i ai. 

Pūlega, Vaega o 
Puna’oa Tau 

Tagata 
Faigaluega 

Noataga Tau Tupe, ua 
fa’aiti’itia po’o ua le si’itia foi e 

pei ona fa’amoemoeina 
3 1 

Ia una’ia  le fa’aaogāina o tupe o 
tala o tupe e ala i fuafuaga sa’o 
ato’atoa ma lava fa’atatauina,ina ia 
mautinoa ai ona toe fa’atatauina i 
taimi e tatau ai ma toe 
fa’apolokalameina tupe pe afai ua 
tuai ma lē fa’aaogāina 

O Vaega uma, 
Ofisa Sili 

Lagolago o le 
FAD ma le 

OCEO 

Fa’atapula’aina o oka tu’uina 
mai e le pūlega ma tagata 

faigaluega 
3 1 

Ia fa’aauau pea feso’ota’iga ma 
vaega talafeagai e uiga i atina’e 
ma le fa’aaogāina o fuafuaga 
aemaise taunu’uga ftg. o le 
mata’itūina masani, lipoti atu ma 
fuafuaga. Ia fa’amautinoa o lo’o 
aofia i ta’iala uma sini taula’i o 
fa’aiuga o le Fuafuaga Autasi. 

Pūlega, Ofisa Sili 
Lagolago o 
Vaega uma, 

PPRD 

Ua le galulue pā’aga i fafo atu 
e pei ona fa’amoemoeina ma 
ua se’e ese mai matā’upu o 

aofia ai i totonu o le Fuafuaga 
Autasi 

2 2 

Ia fa’aauau pea feso’ota’iga ma vaega 
talafeagai e uiga i atina’e fuafuaina, 
fa’atinoga ma le mata’itūina. Ia vave ona 
fa’ailoa mai matā’upu ma ia silafia e 
tagata ofisa sinia o le pūlega. 

O Vaega uma, 
OCEO, ESCD 

 

4 Mata’itūina ma Iloiloga 

4.1  Fa’agasologa, Nafa ma Matāfaioi 

Ina ia tusa ai ma aiaiga o le Tulāfono o Ā’oga 2009, e tu’uina atu e le Matāgaluega o Ā’oga 

ma Aganu’u le lipoti fa’aletausaga e oto’oto uma ai ana galuega mo le tausaga fa’aletupe.  E 

fa’apenā foi ona fesoasoani ma tu’uina atu lona sao i le Lipoti o Iloiloga Fa’aletausaga a le 

Vaega Ma’oti o A’oa’oga.  O nei noataga tau lipoti o le a fa’aauau pea ao fa’agasolo i le vaitaimi 

o le Fuafuaga Autasi 2025/26-2027/28. I le alo’ese mai i le fa’atino fa’alua o se fuafuaga ma 

fa’amautinoa le fa’agāoioia lelei o le Fuafuaga Autasi e avea ma so’otaga i le va o galuega 

fa’atino fa’aletausaga ma tūlaga ausia o vaitaimi fa’atūlagaina o taunu’uga a le vaega Ma’oti 

o a’oa’oga, o le a fa’aaogāina taunu’uga o le fa’atonufolau o le Fuafuaga Autasi ua fa’asinomia 

i totonu o noataga fa’aletausaga ua lipoti atu. 

O le a tu’uina i totonu o le Lipoti Fa’aletausaga a le Matāgaluega o Ā’oga ma Aganu’u se 

oto’otoga auili’ili o tūlaga auiluma o fa’ailoilo o Taunu’uga mo’omia/Tūlaga fa’amanuiaina uma 

o le Matāgaluega, i le vaega o le fa’atinoga o ana galuega, ma fa’apea ai ona avea ma lipoti 

e fa’asino i le fa’agasologa o le Fuafuaga Autasi.  O le a tuuina atu Galuega Fa’atino a 

Vaega/Au’aunaga i lalo o Taunu’uga mo’omia/Tūlaga fa’amanuiaina talafeagai, ma fa’apea ai 

ona faia auili’iliga e fua fa’atatauina ai fa’atinoga o galuega ma gāoioiga tau fa’atinoga a vaega 

ta’itasi (fa’ailoilo ma sini taula’i o AMP), fa’atasi ma a’afiaga i fa’aiuga ma taunu’uga o (fa’ailoilo 

ma sini taula’i o le Fuafuaga Autasi) ua fa’amoemoeina.  O se fa’ata’ita’iga o lea auili’iliga o le 

a foliga mai ai o lo’o tu’uina atu i le Pepa Fa’apipii 5.2. O le a fa’atula’i mai se ata o galuega i 

totonu o le Lipoti ma sili atu ona tāua i le iloiloga fa’aletausaga ma tauaofiaga tau fuafuaga e 

uiga i le anoa o ta’iala fa’atūlagaina o auili’ili ai le so’otaga o galuega a le Matāgaluega ma 

tūlaga ua ausia o sini tulimata’i o Taunu’uga mo’omia/Tūlaga fa’amanuiaina o le Matāgaluega. 

O le matāfaioi aoao tetele o le saunia ma le tu’uina atu o le lipoti fa’aletausaga o le a nafa lea 

ma le Vaega o Faiga Fa’avae, Fuafuaga ma Su’esu’ega, peita’i ane, o le matāfaioi foi a Vaega 

ta’itasi le mataitūina o a latou galuega ma fa’ailoilo e feso’ota’i tonu ma le fa’atinoga o galuega, 

o lo’o tā’ua i Taunu’uga mo’omia/Tūlaga fa’amanuiaina o le Matāgaluega. O Vaega o le 

Matāgaluega o lo’o galulue i lalo o Taunu’uga mo’omia/Tūlaga fa’amanuiaina o le Matāgaluega 

o le a fa’apea ona una’ia ma fa’amālosia ina ia atagia fa’atasi i luga o so’otaga o a latou 

galuega fa’atino ma tūlaga ua ausia aemaise ai le tūlaga auiluma, po’o ua le mafai foi i sona 

vaega, aga’i i sini tulimata’i o Taunu’uga mo’omia/Tūlaga fa’amanuiaina o le Matāgaluega. 

4.2 Fa’atonufolau o le Mata’itūina ma Iloiloga 

O le Fa’atonufolau o le Mataitūina ma Iloiloga o le Fuafuaga Autasi ua tu’uina atu i le Ata 

fa’asolo 2 i lalo, o lo’o oto’oto atu ai fa’ailoilo e 17 o taunu’uga fa’amoemoeina o lo’o 

fa’aaogāina e mata’itū ma iloilo ai tūlaga ua ausia o Taunu’uga mo’omia/Tūlaga fa’amanuiaina 

e fa o le Fuafuaga Autasi a le Matāgaluega. Ua tu’uina atu fa’ailoilo ta’itasi, fa’atasi ai ma laina 

fa’avae o agatausili, sini tulimata’i fa’aletausaga atoa ai ma puna’oa tau fa’amaumauga. Na 

fa’atūlagaina sini tulimata’i e vaega ta’itasi e fa’avae i luga o auili’iliga fa’amauina ua 

tuufa’atasia o le itū o lo’o taula’i iai suiga aemaise ai o iloiloga o galuega ma oto’otoga o tūlaga 

e fa’amanuiaina ai i le lumanai.    

Ata Fa’asolo 2 Fuafuaga Autasi a le Matāgaluega o Ā’oga ma Aganu’u 2025/26 – 2027/28 Fa’atonufolau o le Mataitūina ma Iloiloga o Galuega 

 
 

Laina 
fa’avae 

Sini Tulimata’i 
2026 

Sini Tulimata’i 
2027 

Sini Tulimata’i 
2028 

Auala fa’atatauina 

Vaega e 
fitoitonu iai ma 

puna’oa tau 
fa’amaumauga 

TM 1 Ia siitia tulaga tau a’oa’oga 

TMi 1.1 % o faiā’oga ma 
puleā’oga ua lipotia mai 

le lelei fa’aaogāina o 
fa’amaumauga o iloiloga 

tau le ā’oā’oga 

52% 57% 62% 67% 

Aofa’i o faiā’oga ma 
puleā’oga ua lipotia mai le 

lelei fa’aaogāina o 
fa’amaumauga tau le 

a’oa’oga / Aofa’i o faiā’oga 
ma puleā’oga na tali mai 
ma tu’uina mai o latou 
manatu fa’aalia * 100 

AED: Saili’iliga o 
faiā’oga ma 

puleā’oga a’o 
fa’agasolo 
tauaofiaga 

fa’aletausaga o 
le tali mai ma 

manatu fa’aalia 

TMi 1.2 % o faiā’oga na 
fa’atinoina fa’ataitaiga e 
lagolago ai le si’itia o le 

tūlaga  tau a’oa’oga 

6% 14% 29% 43% 

Aofa’i o faiā’oga e 
lagolagoina faiga e si’itia ai 
ma lelei fa’atino le tūlaga  
tau le a’oa’oina / Aofa’iga 
atoa o faiā’oga a le Mālō * 

100 

CDMD & PDD: 
Mata’itūina a’o 

fa’agasolo 
asiasiga 

lagolago ma 
saili’iliga e 

tulimataia ai 
a’oa’oga  

/ fesili tu’uina atu 
i faiā’oga a’o 
fa’agasolo 
asiasiga 

lagolago i ā’oga 
po’o a’oa’oga 
mo faiā’oga  
Lipoti PD a 

Faiā’oga /PD o 
ā’oga ma 

fa’amaumauga 
auili’ili e fa’avae i 

PD/ Lipoti o 
iloiloga tau 
fa’atinoga o 

galuega 

Laina 
fa’avae 

Sini Tulimata’i 
2026 

Sini Tulimata’i 
2027 

Sini Tulimata’i 
2028 

Auala fa’atatauina 

Vaega e 
fitoitonu iai ma 

puna’oa tau 
fa’amaumauga 

TMi 1.3a % o faiā’oga ua 
maea fa’amauina aloaia 
e avea ma faiā’oga e pei 
ona fa’amaonia mai e le 

Fono a Faiā’oga 

48% 65% 80% 95% 

Aofa’i o faiā’oga ua 
fa’amaonia e le Fono a 
Faiā’oga le fa’amauina 

aloaia / Aofa’i o Faiā’oga * 
100 

PDD ma le Fono 
a Faiā’oga 

TMi 1.3e % fono na 
fa’atautaia a faiā’oga o le 

Mālō e fa’amauina ai 
tūlaga  fa’ata’atitia fa’a 

faiā’oga e ala i le 
fa’asologa a le QAPA 

25% 31% 40% 49% 

Aofa’i o fono na fa’atautaia 
a faiā’oga o le Mālō e 
fa’amauina ai tūlaga  

fa’ata’atitia fa’a faiā’oga e 
ala i le fa’asologa a le 

QAPA / Aofa’i o faiā’oga o 
le Mālō * 100 

PDD 

TMi 1.4 % o ā’oga ua 
fa’amalieina tūlaga  

fa’ata’atitia tau pūlega 
(ua fa’amalieina ai le 

laasaga 1 ma le 2 o le 
MSS) 

TBD 80% 90% 100% 

Aofa’i o fonotaga a ā’oga a 
le Mālō MSS la’asaga 1 

ma le 2/Aofa’i o Ā’oga a le 
Mālō  * 100 

SGM: Iloiloga a 
le MSS  

Fa’amaoniga ua 
fuafuaina mo 

Setema. E ono 
manaomia ona 

toe fa’atonutonu 
sini tulimatai mo 
Novema pe afai 
ua sili atu ona 

maualalo le laina 
fa’avae nai lo le 

tūlaga na 
fa’amoemoeina  

TMi 1.5 % o ā’oga ua 
talia ma tu’ufa’atasia 

lagolago o fa’asalalauga i 
luga o auala 

fa’atekonolosi a le 
Matāgaluega (ftg. 
Moodle) i a’oa’oga 

māsani ma gāoioiga tau 
a’oa’oga 

30% 
 

50% 70% 90% 

Aofa’i o Ā’oga ua talia ma 
tu’ufa’atasia tuatusi ma ala 

ata fa’atekonolosi ma 
puna’oa / Aofa’i o Ā’oga * 

100 tai kuata tausaga 

ICT & 
Fa’asalalauga: 
Su’esu’ega ma 

tomai tau 
fa’atekonolosi 

Laina 
fa’avae 

Sini Tulimata’i 
2026 

Sini Tulimata’i 
2027 

Sini Tulimata’i 
2028 

Auala fa’atatauina 

Vaega e 
fitoitonu iai ma 

puna’oa tau 
fa’amaumauga 

TMi 1.6 Aofa’i o tamaiti 
ā’oga ua avanoa i 

polokalame ma fa’aaogā 
polokalame e mafai ai 
ona faitautusi ma le 

tusitūsi a le Potu Tusi o le 
Mālō 

60 65 72 75 

Aofa’i o tamaiti Ā’oga ua 
avanoa ma fa’aā’oga 

polokalame e mafai ai ona 
faitautusi ma tusitūsi 

NARL: 
Teumaluina o 

fa’amaumauga 
tāua ma pepa 
aloa’ia i Potu 
Tusi a le Mālō 

TM 2 Ia tu’uitiitia pa’puipui i a’oa’oga aupito mana’omia ma a’oa’oga sauo’o 

TMi 2.1 Aofa’i atoa o 
faiā’oga fesoasoani ua 
mae’a ona a’otauina o 

galulue i ā’oga 

49 54 62 71 

Aofa’i o faiā’oga 
fesoasoani ua maea ona 
a’otauina o lo’o galulue i 

Ā’oga 

CDMD 

TMi 2.2 % o faiā’oga 
mana’omia na 

fa’afaigaluegaina ma 
fa’asoasoa atu i ā’oga a 

le Mālō 

235 
20%  
(47) 

25%  
(59) 

30%  
(71) 

Aofa’i atoa o tusi talosaga 
na fa’amaonia ma 

fa’asalalauina.  
Ua fua fa’atatauina le 

mana’omia o le 1:30 mo 
ā’oga tūlaga lua ae o kolisi 
ua fua fa’atatauina i itūla 
tau a’oa’oga (piliota) 16 

itula maualalo ma 20 itula 
maualuga 

SGM: 
Fa’amaoniga 

Lipoti o 
Fa’asalalauga o 

Faiā’oga  
Ia fa’amautū 

laina fa’avae ma 
sini tulimata’i i le 

taimi lava e 
maea ai ona 
fa’amaonia 

faiā’oga galulue i 
ā’oga 

TM 3 Ia fa’aolaola, teumalu ma fa’asao Measina ma Aganu’u a Sāmoa 

Laina 
fa’avae 

Sini Tulimata’i 
2026 

Sini Tulimata’i 
2027 

Sini Tulimata’i 
2028 

Auala fa’atatauina 

Vaega e 
fitoitonu iai ma 

puna’oa tau 
fa’amaumauga 

TMi 3.1 Aofa’i o tagata na 
auai i fa’atufugaga 

ese’ese ma polokalame 
fa’aleaganu’u 

200 250 300 350 

Aofa’i o tagata na auai i 
fa’atufugaga ese’ese ma 
polokalame fa’aleaganu’u 
aemaise measina, tagata 

asiasi mai i le 
Falemata’aga,  tagata na 

auai i polokalame o 
Falemata’aga ma le aofa’i 

o e na matamata ma 
molimauina fa’afiafiaga 

ese’ese 

Aganu’u, 
Fa’atufugaga & 

Measina 

TMi 3.2 Aofa’i o tagata na 
tūlaga  ese le 

fa’aaogāina ma avanoa i 
puna’oa: i) Measina a le 
Atunu’u, ii) Potu Tusi o le 

Mālō 

i) 63 ii) 80 i) 65 ii) 95 i) 70 ii) 110 i)75 ii)125 

Aofa’i o tagata na tūlaga  
ese le fa’aaogāina o 

puna’oa: i) Measina a le 
Atunu’u, ii) Potu Tusi o le 

Mālō 

Measina a le 
Atunu’u, 

Fa’amaumauga 
taua ma Pepa 

Aloa’ia ma Potu 
Tusi 

TMi 3.3 Aofa’i o ā’oga na 
auai ma fa’alauiloa le 
Vaiaso o le Gagana 

Sāmoa 
 
 
 
 
 
 
 
 
 
 
 
 
 

33 30 35 40 

Aofa’i o ā’oga na pu’eina 
ma fa’asalalau tu’usao mai 

fa’afiafiaga ma 
fa’atufugaga o le Vaiaso o 
le Gagana Sāmoa i luga o 

ala o fa’asalalauga 
fa’atekonolosi a le Komisi o 

le Gagana Sāmoa(SLC) 

Komisi o le 
Gagana Sāmoa  

Laina 
fa’avae 

Sini Tulimata’i 
2026 

Sini Tulimata’i 
2027 

Sini Tulimata’i 
2028 

Auala fa’atatauina 

Vaega e 
fitoitonu iai ma 

puna’oa tau 
fa’amaumauga 

TM 4 O se Matāgaluega e lava tapena ma ato’atoa lelei le fa’atinoga o galuega 

TMi 4.1 Aofa’iga o 
fa’aiuga na faia e 

fa’alapotopotoga tau 
pūlega e fa’avae i luga o 

lipoti na fa’ata’atitia 

6 10 14 18 

E fesiligia e 
Fa’alapotopotoga tau 
Pulega le (pulega a le 

MEC, ESWG & ESAC) ona 
o lo’o i totonu o le li’o o le 

ESCD  
O le “fa’aiuga fai” o se 

gāoioiga lea po’o se avea’i 
e mana’omia le 

tulitūliloaina ma e fa’aono 
tulai mai ai i lona 

fa’agasologa se fautuaga.  
E mafai ona aofia ai: 

Galuega e fa’asee atu i 
fa’alapotopotoga tau 
pulega, lala so’oupu 

taitoatasi ma/ po’o ESCD. 
O la’asaga e soso’o ai ua 

iai le maliega e ono 
ta’ita’ina ai mo se 

taunu’uga e ono fa’atinoina 
(ftg. suiga i faiga fa’avae, o 
ni su’esu’ega fa’aopoopo, 

ma isi.) 
O so’o se matā’upu o i 
totonu o le fa’asologa o 

galuega pe afai e tulai mai 
se tūlaga  e lei fuafuaina i 
le na’o le fa’amauina po’o 
le fa’amaonia foi i le lipoti 

Vaega e 
Tu’ufa’atasia 
Matā’upu Tau 

A’oa’oga 

Laina 
fa’avae 

Sini Tulimata’i 
2026 

Sini Tulimata’i 
2027 

Sini Tulimata’i 
2028 

Auala fa’atatauina 

Vaega e 
fitoitonu iai ma 

puna’oa tau 
fa’amaumauga 

TMi 4.2 % o 
Vaega/Galuega Fa’atino 

fa’atasi ai ma le 
fa’aaogāina o tala o tupe 
fa’aletausaga a iti’iti mai 

e 95% 

57% 95% 96% 97% 

Aofa’i o Vaega/Galuega 
Fa’atino fa’atasi ai ma le 
fa’aā’ogaina o ana tala o 
tupe fa’aletausaga a itiiti 
mai e 95% / Aofa’i atoa o 
Vaega/Galuega Fa’atino * 

100 

Tupe & Pulega  

TMi 4.3 % o Vaega ua 
fa’amalieina i le lagolago 

a le Vaega o le ICT 
TBD 75% 85% 95% 

U – su’esu’eina o le tulaga 
faamalieina o tagata e 

faaaogaina (65%) 
C – galuega ua faamauina 

ua ma’ea ona faatino 
(35%) 

 U + C = % o Vaega ua 
faamalieina i le lagolago a 

le Vaega ICT 

O Ofisa Sili 
Lagolago uma 
ma Ofisa Sinia 

Autū ma 
polokalame 
fesoasoani 

tu’uina atu a le 
Vaega o le ICT 

TMi 4.4 % o vaega e 
maualuga atu le lamatia i 

taulaiga o iloiloga o 
tūlaga  lamatia ua 
fa’aiti’itia i le tūlaga  

masani po’o le maualalo 
atu foi 

0% 5% 10% 20% 

O nofoaga ma vaega na 
maualuga le lamatia ua 
fa’apea ona fa’aitiitia i le 
tūlaga  masani po’o le 

maualalo atu foi taulaiga o 
iloiloga o tūlaga  lamatia / 
aofa’iga atoa o vaega e 

maualuga le tūlaga  
lamatia * 100 

OCEO: Tusi Tau 
Fa’afoega  
Taulaiga o 

Tūlaga Lamatia 
Fa’aletausaga e 
Fa’avae i luga o 

Su’esu’ega 
Fa’asu’etusi  
HR Tūlaga 

Lamatia 
Fa’aletausaga  
/ Matā’upu e 

Tulai mai 
fa’aleTulāfono & 
Tusi Resitala o 
Amioga Pulea 
Tusi Resitala o 
Lipoti o Tūlaga  

Fa’aletonu  

Laina 
fa’avae 

Sini Tulimata’i 
2026 

Sini Tulimata’i 
2027 

Sini Tulimata’i 
2028 

Auala fa’atatauina 

Vaega e 
fitoitonu iai ma 

puna’oa tau 
fa’amaumauga 

TMi 4.5 % o fa’ailoilo 
autu tau fa’atinoga o 

faiga fa’avae ma 
fautuaga tau su’esu’ega 

ua fa’ailoa i totonu o AMP 
a Vaega ta’itasi 

27% 42% 57% 72% 

Aofa’i o fa’ailoilo autu o 
faiga fa’avae ma fautuaga 

fa’amaonia o pepa tau 
su’esu’ega (lomiga 

fa’asalalau o tausaga e 
tolu ua mavae) e tu’uina 

atu i totonu o AMP a Vaega 
Ta’itasi, po’o le fa’atatauina 
foi e fa’apea ua maea ona 
fa’ailoaina atu muamua i 

AMP ua tuana’i, ma 
vaevaeina i le aofa’iga atoa 

ma fa’atele i le 100 

Fa’atonufolau a 
le PPRD e 

fa’avae i luga o 
Faiga Fa’avae 
M&E, lomiga 

fa’asalalau tau 
su’esu’ega, ma 
AMP a vaega 

ta’itasi 



 

46 
 

5 Pepa Fa’apipi’i 

5.1 Taunu’uga mo’omia/Tūlaga fa’amanuiaina- Manatu Fa’aalia i Suiga 

5.2 Fa’atūlagaga Talosagaina mo le Vaega o Iloiloga o le Fa’atinoga o Galuega i le Lipoti Fa’aletausaga (ftg. o se vaega e tasi) 

1. Fa’ailoilo o Taunu’uga Mo’omia o le Fuafuaga Autasi a le Matāgaluega: laina fa’avae, sini tulimata’i ma agatausili moni mo tausaga 

ta’itasi o le Fuafuaga Autasi 

 
Laina 

fa’avae  
2026 2027 2028 

TMi 1.1 % o faiā’oga ma puleā’oga ua lipotia le 
lelei fa’aā’ogaina o iloiloga o fa’amaumauga tau 

le a’oa’oga 
65% 

Vaegatupe moni 
fa’atatauina: 70% 

(Sini tulimata’i 75%) 

Vaegatupe moni 
fa’atatauina: 80% 

(Sini tulimata’i 80%) 

Vaegatupe moni 
fa’atatauina: 90% 

(Sini tulimata’i 85%) 

 

2. Oto’otoga o Fa’ailoilo Autu Tau Fa’atinoga e feso’ota’i i Tūlaga ua Ausia mo le tausaga fa’aletupe 

 Ua ausia Ua ausia se vaega  E le’i ausia Aofa’i 

Galuega fa’atino 7: Fuataga ma 
Su’ega 

8 1 1 10 

 

3. Auili’iliga o le tūlaga auiluma ma lu’itau, galuega fa’atino (AMP) e feso’ota’i ma taunu’uga mo’omia (Fuafuaga Autasi) 

E maualuga le tūlaga ua si’itia ai fa’ailoilo o Taunu’uga Mo’omia o le Matāgaluega e tusa ai ma le pasene o faiā’oga ma puleā’oga ua lipotia le lelei 

fa’aā’ogaina o fa’amaumauga o iloiloga tau a’oa’oga, i le maualuga e 80% mai le tausaga ua mavae i le 90% mo le 2028. O lenei si’itaga maualuga 

na mafua mai i le lelei o le fa’atinoga o le tele o galuega fa’atino i AMP, mai le 8 i le 10 sini tulimata’i ua ausia, ma le tasi ua na’o sona vaega. E na’o 

le tasi le sini tulimata’i e le’i ausia. O le a tu’uina atu se auili’iliga e uiga i galuega fa’atino aupito taua ma auala na fa’aaogāina mo le ausia ai, fa’atasi 

ai ma so’o se lu’itau na feagai ai ma le tūlaga tau le a’oa’oga…. 

4. Gāoioiga ua fuafuaina e fa’aleleia ai po’o suiga mo le tausaga o soso’o ai 

I le lagolagosua ma fesoasoani ai i le 10% o faiā’oga ma puleā’oga o totoe e le’i fa’ao’oina mai lipoti e uiga i le lelei fa’aaogāina o fa’amaumauga o 

iloiloga tau ‘aoa’oga, o lo’o iai ni a’oa’oga fa’amāsani fou o le a fa’atautaia e avea ma vaega o AMP mo tausaga o lumanai nei ftg. ia fa’ailoa mai e se 

vaega fa’atūlagaina o faiā’oga lu’itau o le mālamalama ai o i latou i le fa’aaogāina o fa’amaumauga o iloiloga tau a’oa’oga, o le galulue fa’atasi ma isi 

Vaega o le Matāgaluega e feso’ota’i ma a’oa’oga mo faiā’oga e fa’aautū i le fa’aaogāina o fa’amaumauga o iloiloga tau a’oa’oga, ma galulue fa’atasi 

ma i latou o a’otauina fa’afaiā’oga, ina ia aofia ai lipoti o fa’amaumauga o iloiloga tau a’oa’oga i a’oa’oga ma isi…. 


